
Ўзбекистон Мудофаа вазирлиги 
қўшинларида жанговар шайликни 
янада ошириш, замонавий жанг 
кўникмаларини ўзлаштириш мақса-
дида мунтазам равишда олиб бори-
лаётган ўқув ва тактик машғулотлар 
миллий армиямизнинг чинакам куч 
ва қобилиятини оширишга хизмат 
қилмоқда. Қолаверса, минтақа ва 
жаҳонда рўй бераётган ҳарбий-
сиёсий вазият бугун юрт ўғлонлари 
олдига ҳар қачонгидан-да сергак ва 
ҳушёр, кучли ва матонатли, вазмин 
ва мулоҳазали бўлиш талабини қўй-
моқда. 

Қўшиннинг жанговар тайёргарлик 
борасидаги тажрибаси ортишида, 
шубҳасиз, халқаро ҳарбий ҳамкор-
ликнинг ўрни катта. Бу борада ҳам 

тизимли ишлар йўлга қўйилган. 
Жумладан, жаҳон талабларига мос 
равишда барпо этилган “Чимён” тоғ 
тайёргарлиги ўқув-машқлар мар-
кази, шунингдек, унинг тоғ ўқув 
базаларида АҚШ, Буюк Британия, 
Германия, Франция каби давлатлар 
армияларининг мутахассислари, 
“Мерганлар тайёрлаш маркази”да 
эса Туркия, Италия ва Франция Қу-
ролли Кучлари мерган-йўриқчилари 
иштирокида ҳамкорликдаги ўқув 
курслар ва тренинглар ўтказилмоқ-
да.

2022 йил Мудофаа вазирлиги 
ҳарбий жамоаларининг халқаро 
майдонларда эришган ютуқлари 
ҳақида бор-йўғи иккита мисолни 
келтирмоқчимиз. Биринчи мисол: 

июнь ойида Туркиянинг Испарта 
шаҳрида “Энг илғор мерганлар жа-
моаси” мусобақаси ўтказилди ва 
унда жамоамиз фахрли 2-ўринни 
қўлга киритди. Аҳамиятлиси шуки, 
мазкур беллашувда НАТО таркибига 
кирувчи 12 та давлатлар жамоала-
ри ҳам иштирок этган эди. Иккинчи 
мисол: Халқаро армия ўйинлари 
(“АрМИ – 2022”) ўйинларида Мудо-
фаа вазирлиги терма жамоалари 34 
та давлатнинг 270 та жамоаси ора-
сида 7 та олтин, 10 та кумуш ҳамда 
5 та бронза медаллар билан умум-
жамоа ҳисобида фахрли 2-ўринни 
эгаллади.

Исломжон ҚЎЧҚОРОВ,
катта лейтенант.

Хорижий оммавий ахборот воситалари хабарига кўра, 
Ҳиндистон ҳукумати Ўзбекистондаги болалар ўлимига сабаб 
бўлган “Док-1 Макс” дори воситасининг ишлаб чиқарувчиси 
— “Marion Biotech” компаниясининг лицензиясини тўхтатди.

14 январь – Ватан ҳимоячилари куни14 январь – Ватан ҳимоячилари куни

Президент Шавкат Мирзиёев раислигида 10 
январь куни саноатни ривожлантириш ҳамда 
қўшимча захираларни аниқлаш масалалари 
бўйича видеослектор йиғилиши ўтказилди.

Мамлакат иқтисодиёти ва аҳоли бандлигида са-
ноат жуда катта ўрин тутади. Бу соҳага зарур шароит 
яратиш мақсадида сўнгги йилларда 19 та эркин иқти-
содий зона ва 400 дан зиёд кичик саноат зонаси таш-
кил этилди, уларнинг инфратузилмасига 10 триллион 
сўм йўналтирилди. Шунингдек, тўқимачилик, кимё, 
қурилиш материаллари, чарм, фармацевтика, электр 
техникаси каби тармоқларни “драйвер”га айланти-
риш учун 3 миллиард долларлик молиявий ресурслар 
ажратилди. Саноатни хомашё билан таъминлаш учун 
геология-қидирув ишлари 3 баробар кўпайтирилиб, 
600 тадан зиёд янги кон аниқланди.

Натижада охирги беш йилда саноат корхоналари 
сони 2 баробар кўпайиб, 100 мингтага етди, ишлаб 
чиқариш ҳажми 1,4 бараварга кўпайди.

Бу ҳудудлар ривожига ижобий таъсир қилмоқда. 
Жумладан, Жиззахда илгари бўлмаган қурилиш 
материаллари, автомобилсозлик, озиқ-овқат са-
ноати каби янги тармоқлар пайдо бўлди. Биргина 
қурилиш материаллари бўйича 220 та лойиҳа ишга 
туширилиб, вилоят саноатида бу соҳанинг улуши 20 
фоиздан ошди.

Самарқанд, Сирдарё, Наманган ва бошқа ҳудуд-
ларда металлни қайта ишлаш бўйича 19 та йирик 
лойиҳа амалга оширилган. Наманганда ташкил этил-
ган 54 та янги кичик саноат зонасида 2022 йилда 3 
триллион сўмлик маҳсулот ишлаб чиқарилган.

Кимё саноатида охирги уч йилда ишлаб чиқариш 
ҳажми 1,5 бараварга, экспорт эса 2 бараварга ошган.

Шу билан бирга, айрим ҳудудларда натижалар 
имконият даражасида эмас. Хусусан, 2022 йилда На-
воий, Бухоро ва Тошкент вилоятларида саноат ўсиши 
кўнгилдагидек бўлмаган. Қорақалпоғистон Республи-
каси, Жиззах, Қашқадарё, Сурхондарё, Фарғона ва 
Хоразмда ип-калавани қайта ишлаш даражаси паст-
лигича қолган. Наманган, Самарқанд ва Навоийда 
озиқ-овқат, чарм-пойабзал, мебель ишлаб чиқариш 
салоҳияти етарлича ишга солинмаган.

Шу боис йиғилишда жорий йилда саноатни ривож-
лантириш, соҳага инвестицияларни кўпайтириш ва 
захираларни ишга солиш чора-тадбирлари муҳокама 
қилинди.

Давлатимиз раҳбари саноат учун янги имконият-
лар ва қўшимча молиявий ресурслар берилишини 
таъкидлади.

Биринчи имконият – банк нормативлари қайта 
кўриб чиқилиб, тижорат банкларида корхоналарга 
кредит ажратиш учун қўшимча 55 триллион сўм ре-
сурслар таъминланади. Бу – битта туманда ўртача 20 
миллион долларлик инвестицияга қўшимча манба, 
дегани.

Иккинчи имконият – 2023 йилда саноат зоналари 
ва йирик инвестиция лойиҳалари инфратузилмаси 
учун 1,7 триллион сўм йўналтирилади. Шунингдек, 
“Ғиждувон” ва “Қўқон” эркин иқтисодий зоналари 
ҳудуди кенгайтирилади. Қорақалпоғистон ва Қашқа-
дарёда “Ургут” эркин иқтисодий зонасининг филиал-
лари ташкил этилади.

 Учинчи имконият – 2023 йилдан бошлаб, иқ-
тисодий ривожланиши орқада бўлган тўртинчи ва 
бешинчи тоифадаги 60 та туманга 27 турдаги солиқ 
имтиёзи, субсидия ва преференциялар берилгани-
дир.

Тўртинчи имконият – гиламчилик, уй текстили, 
чарм ва заргарлик тармоқлари учун тақдим этилаёт-
ган енгилликлар. Унга кўра, 2023 йилда тўқимачилик 
лойиҳаларига қўшимча 300 миллион доллар йўнал-
тирилади. Чарм-пойабзал саноатида 200 дан ортиқ 
турдаги импорт хомашё бўйича божхона имтиёзлари 
уч йилга узайтирилади. Заргар тадбиркорларга хом-
ашёни чегирма билан сотиб олиш имконияти ҳамда 
солиқ, божхона ва банк имтиёзлари берилади.

Президентимиз бу имкониятларни аҳоли ва тад-
биркорларга етказиб, жойларда лойиҳаларни кўпай-
тириш зарурлигини таъкидлади.

Саноат зоналарида 1 минг 264 та лойиҳа ишга 
туширилиши айтилди. Шунингдек, Навоий вилояти-
да 6-гидрометаллургия заводини ҳамда Олмалиқда 
3-мис бойитиш фабрикасини ишга тушириш, Анди-
жонда замонавий қуюв цехини ва Чирчиқда қишлоқ 
хўжалиги машинасозлик кластерини тўлиқ қувватга 
чиқариш ҳам муҳим вазифалардан.

Мутасаддиларга саноат кооперациясини кенгай-
тириб, 6 миллиард долларлик маҳаллийлаштириш 
лойиҳаларини амалга ошириш, ҳудудий инвестиция 
дастурларига киритилган 3 мингга яқин лойиҳаларни 
вақтида ишга тушириш бўйича топшириқлар берил-
ди.

Умуман, барча манбалар эвазига жорий йилда 
саноатни 14 фоизга ошириш имконияти борлиги 
кўрсатиб ўтилди.

Йиғилишда муҳокама қилинган масалалар юзаси-
дан саноат тармоқлари раҳбарлари ва ҳокимлар ўз 
режа ва таклифларини билдирди.

Ўзбекистон Республикаси Президентининг расмий 
веб-сайтидан олинди.

САНОАТ РИВОЖИ 
УЧУН ЯНГИ 

MUROJAATNOMA

– Ўзбекистон ўз 
миллий манфаат-
ларига асосланган 
ҳолда очиқ, ўзаро 
манфаатли ва конст-
руктив ташқи сиёсат 
олиб бормоқда. Янги 
Ўзбекистоннинг за-
монавий ташқи сиё-
сий ҳолати дунёда 
ва минтақада шиддат 
билан ўзгараётган 
вазият ҳамда мамла-
кат ичидаги кенг кў-
ламли ўзгаришларга 
асосланиб шакллан-
моқда.

Ўзбекистон яқин-
яқингача ташқи сиё-
сатда кўплаб ҳал 
этилмаган муамммо-
лар сабаб қийинчи-
ликларга дуч келар-
ди. Катта давлатлар 

ва ташкилотларнинг биз билан деярли гаплашгиси кел-
масди, очиғи. Президентимиз бу манзарани, Ўзбекистон-
нинг ўрнини бутунлай ўзгартиришга эришди. Энди бизга 
халқаро майдонда ишонч билан қарашяпти.

Ўзбекистон ташқи сиёсатини дунёнинг 131 та давлати 
билан дипломатик муносабатлар ўрнатиб, 32 та давлатда 
элчихоналар, 14 та шаҳарда бош консулхоналар, БМТ ва 
бошқа халқаро ташкилотларда доимий ваколатхоналар 

фаолият юритаётганлигида, шунингдек, мамлакатимизда 
42 та чет давлатлар элчихоналари фаолият юритаётганида 
кўришимиз мумкин.

 Узоққа бормайлик, қўшни давлатлар билан бир пайтлар 
ечиб бўлмайдигандек туюладиган қанча саволларга аниқ 
жавоб топилди. Қардош юртлар билан борди-келдилар 
кўпайди, нафақат мутасаддилар, балки оддий одамлар ҳам 
бир-бири билан очиқ чеҳра билан гаплашиб, олди-берди 
қилаяпти. Қўшни билан, қардош билан яқинликда, дўст-
ликда ҳикмат кўп.

 Марказий Осиё давлатлари билан савдо-иқтисодий 
соҳалардаги муносабатлар изчил ривожланмоқда. Ўз-
бекистоннинг Марказий Осиё давлатлари билан таш-
қи савдо айланмаси динамикасини таҳлил қиладиган 
бўлсак, 2016 йилда 2,5 млрд. доллар бўлган эди, 2019 
йилда 5,2 млрд. долларга, 2022 йилнинг январь-октябрь 
ойларидаёқ 5,9 млрд. долларга етди. 2016 йилдан 2022 
йилгача ташқи савдо ҳажми икки ярим бараварга ошди. 
Бу эса ҳукуматнинг фаол ташқи сиёсати маҳсулидир. Ўз-
бекистон бугун бутун дунё давлатлари билан ҳамкорлик 
қилишга тайёр ва шунга интиляпти. Бундан ҳаммамизга 
фойда.

Мурожаатномадан бу борадаги саъй-ҳаракатлар яна-
да изчил давом этишини англадик, жуда хурсанд бўлдик. 
Ҳудудлар, маҳаллалардаги учрашувларда шу мавзуда 
кўпроқ гапиришимиз, фикр алмашишимиз зарур, деб 
ўйлайман. Чунки Ўзбекистоннинг дунёдаги ҳурмати ошиб 
бораётганини ҳис қилиш, ўз соҳамизда шунга муносиб 
бўлиш жуда муҳим. Халқ демократик партияси фаолла-
ри, депутатлари бу жараёнда жон, деб фаол иштирок 
этади. 

ÌÓÐÎÆÀÀÒÍÎÌÀ.

— Давлат раҳбарининг барча 
маърузаларида, таълим тизимининг 
ривожига жуда катта ҳисса қўшган 
олимлар ва экспертлар билан ўтказил-
ган йиғилишларда, қолаверса, соҳани 
ривожлантиришга оид қабул қилин-
ган қарорларда бу борада жиддий, 
кечиктириб бўлмайдиган вазифалар 
белгилаб берилди. Бу ўз навбатида, 
жамоатчилик томонидан юксак баҳо-
ланиб, таълим соҳасини ривожланти-
риш аллақачон умуммиллий мақсадга 
айланиб кетди. 

Мақсад – Янги Ўзбекистоннинг мак-
таб битирувчиси замонавий кўникма-
ларни эгаллаган, ахборот технология-
ларини пухта ўзлаштирган, креатив 
фикрлайдиган, мустақил қарор қабул 
қила оладиган, дунёқараши кенг шахс 
бўлиб шаклланишига эришиш.

“Бўш қоп тикка турмайди”, деган 
доно халқимиз, бу йилда Қорақалпа-
ғистон ва Хоразмда 285 минг нафар 
бошланғич синф ўқувчилари учун 
бепул овқатланиш йўлга қўйилди. 
Келгуси йилдан ушбу амалиёт қолган 
вилоятлар ва Тошкент шаҳри мактаб-
ларида ҳам йўлга қўйилади. Бунинг 
учун бюджетдан 2,3 триллион сўм 
аж ратилади. Бу ҳам таълим сифатига 
ижобий таъсир этувчи омил бўлиб 
хизмат қилади. 

Ислоҳотларнинг аввалида жамиятда 
ўқитувчининг мавқеини, ўқитувчилик 
касбининг нуфузини оширишга катта 
эътибор қаратилди. Педагог ходим-
ларнинг мақомини ҳар томонлама 
мустаҳкамлаш давлат ва жамиятнинг 
энг муҳим вазифаси, деб эътироф эти-
лиши, педагог ходимларнинг ҳуқуқ-
лари, шаъни ва обрў-эътибори давлат 
ҳимоясида эканлиги конституциявий 
кафолатланмоқда. Шунингдек, педа-
гог ходимларнинг касбий фаолиятига 
аралашишга, уларнинг хизмат мажбу-
риятларини бажаришига монелик қи-
лишга йўл қўймаслик қатъий белгилаб 
берилди. 

Мамлакатимизда баркамол авлодни 
шакллантириш, ёшларни маънавий-
ахлоқий ва жисмонан соғлом этиб 

тарбиялаш, уларни олиб борилаётган 
ислоҳотларнинг фаол иштирокчисига 
айлантиришга тўсқинлик қилаётган 
омиллардан бири сифатида ўқитувчи 
ва мураббийларнинг ижтимоий мавқеи 
ва нуфузи пасайиб кетганлиги, уларни 
моддий ва маънавий рағбатлантириш 
тизими бугунги кун талабига мутлақо 
жавоб бермаслигида, деб белгиланди. 

Шунинг учун ҳам, сўнгги йил-
ларда педагоглар ойлик маоши 1,5 
баробар оширилди. Ўқитувчиларнинг 
меҳнатлари турли хил йўллар билан 
рағбатлантирилмоқда. Умумтаълим 
муассасасида ўқув-тарбия жараёни 
сифатини янада яхшилаш, фанлараро 
интеграцияни кучайтириш, таълим ва 
тарбия жараёнини замонавий педа-
гогик технологиялар асосида ташкил 
этиш, STEAM ёндашувини самарали 
татбиқ этиш, таълим жараёнида пе-
дагог ходимларга ўз вақтида мето-
дик ёрдамни ташкил этиш, уларнинг 
касбий ва методик маҳоратини ҳамда 
малакасини оширишда фаоллиги учун 
рағбатлантириш тизимлари ҳам йўлга 
қўйилган. 

Шунингдек, CEFR бўйича 15–30 
фоизлик устама олса, TESOL ёки С1 
даража сертификатига эга бўлганидан 
сўнг унинг устига яна 50 фоиз устама 
қўшилади. Оддий ўқитувчи 30 фоиз 
устама олса, яна 50 фоиз устама оли-
шини тасаввур қилинг. Энди шу ўқи-
тувчи агар таълим сифати паст бўлган 
бошқа ҳудудга борса, яна қўшимча 
100 фоиз устама олади. 

Авваллари олимпиадада ғолиб 
бўлган бола фақатгина мақтов ёрли-
ғи билан тақдирланган бўлса, айни 
пайтда халқаро олимпиада ғолиби 122 
миллион сўм билан тақдирланяпти. 
Уни олимпиадага тайёрлаган устозига 
ҳам деярли шунча пул берилади ва бу 
кўплаб халқаро олимпиадалар учун 
ҳам татбиқ этилди. 

Айни вақтда Ўзбекистон тарихида 
биринчи марта бошланғич синфларда 
фанларни ўзлаштириш даражасини 
аниқлайдиган нуфузли халқаро баҳо-
лаш дастурлари йўлга қўйилди. Шу  
йил давлат бюджети ҳисобидан 
барча замонавий шароитларга эга 
70 та янги мактаб бунёд этилади, 
460 та мактаб кенгайтирилади. 
Хусусий инвестициялар иштиро-
кида 100 та мактаб қурилиш ло-
йиҳалари бошланади, келгуси беш 
йилда эса уларнинг сони мингтага 
етказилади. 

Ўқитувчиларнинг билими ва касбий 
маҳоратини оширишга алоҳида эъти-
бор қаратилмоқда. Ўқитувчиларга 
муддатидан аввал аттестациядан 
ўтиш имконияти яратилди, ана 
шундай чора-тадбирлар туфайли ке-
йинги бир йилда малака тоифасига эга 
муаллимлар сони 300 мингдан ошгани 
таълим сифатига ижобий таъсир кўр-
сатиши шубҳасиз. Қолаверса, бу ўз 
навбатида педагоглар ўз устида 
мунтазам ишлашига шароит яра-
тиб берди. Давр талабидан келиб 
чиқиб, педагог кадрлар малака-
сини ошириш курсларининг ўқув 
дастурига асосан ўқитувчиларга 

методик ёрдам кўрсатиш мақсади-
да электрон ресурслар яратилди. 
Ўқитувчиларнинг малакасини ошириш 
мақсадида Кембриж, ЮНЕСКО билан 
ҳамкорликда лойиҳалар ишлаб чи-
қилган. 

Мақсад – бутун умр давомида 
узлуксиз касбий таълимни йўлга қў-
йиш. Авваллари педагог ўзи фаолият 
олиб бораётган мактабдан узилиб, 
вилоят марказида малака оширган. 
Бу ортиқча оворагарчиликка сабаб 
бўлган. Айни пайтда www. onlinedu.uz 
узлуксиз касбий таълим платформа-
си орқали муаллим ўзининг вақти ва 
имкониятига қараб малака ошириши 
мумкин.

Айни пайтда малака ошириш мар-
казларида АҚШ ва Россиядан жалб 
қилинган ўқитувчилар фаолият олиб 
боряпти. Мақсад – чекка ҳудуддаги 
ўқитувчиларнинг касбий малакасини 
ошириш. Мактаблар учун замонавий 
ўқув дастурлари ва дарсликлар яра-
тиш бўйича ЮНИСЕФ, ЮСАИД халқаро 
ташкилотлари билан ҳамкорликда, 
АҚШ, Буюк Британия, Япония, Жану-
бий Корея, Финляндия каби ривож-
ланган давлатларнинг тажрибали экс-
пертлари иштирокида кенг қамровли 
изланишлар давом эттирилмоқда.

Ихтисослаштирилган ёки анъана-
вий мактаблар ўқувчилари учун ҳам 
бир хилда давлат таълим стандартла-
ри белгиланган ёки ўқув дастурлари 
мукаммал даражада яратилмаган 
эди. Ҳозирда ўқувчи билим, малака, 
кўникмаларига алоҳида даражалар 
белгиланганлиги ўқув дастурлари ор-
қали ўқувчининг билим даражасини 
белгилаш имкониятини яратади. Сод-
да қилиб айтганда, иқтидорли ўқувчи 
паст ўзлаштирувчи ўқувчи билан 
бир хилда топшириқлар олмаслиги, 
дарс жараёнларида ўқувчининг им-
кониятларидан келиб чиққан ҳолда, 
индивидуал ёндошув имкониятини 
беради. 

Халқ таълими тизимини 2030 
йилгача ривожлантириш концеп-
циясида «PISA» (The Programme for 
International Student Assessment) 
Ўқувчиларни баҳолаш халқаро дасту-
ри рейтингида Ўзбекистоннинг 2021 
йилда биринчи 70 таликка, 2025 йил-
да 60 таликка ва 2030 йилга бориб 
эса биринчи 30 та илғор мамлакатлар 
қаторига киритиш кўзда тутилган. 
Халқ таълими тизимида ўқувчилар-
нинг билим даражасини баҳолашда 
таълим сифатини баҳолаш бўйича 
халқаро дастурлар ва изланишлар 
(PISA, TIMSS, PIRLS ва бошқалар)да 
Ўзбекистон Республикасининг доимий 
иштироки таъминланади. 

Таълим тараққиёти учун белги-
ланган жасоратли меҳнат йўли аниқ. 
Президентимиз барча мактаблардаги 
меҳнат жамоаларига юзланганлари-
дек, жондан азиз фарзандларимиз 
мактабдан чет тилларини, касб-ҳунар 
ва компьютер саводхонлигини пухта 
ўрганиб чиқиши жамиятни ўзгартириб 
юборади. Инонаманки, педагоглари-
миз бу вазифаларни жасорат ва ша-
раф билан уддалашади.

Шоҳиста ТУРҒУНОВА,
Олий Мажлис Қонунчилик 
палатаси депутати, 
Ўзбекистон ХДП фракцияси 
аъзоси:

Шерали МАМАДЕСОЕВ,
Ўзбекистон ХДП Сирдарё 
вилояти кенгаши раиси:

– Мурожаатномадаги 
она тилимизга эътибор 
янада кучайтирилиши 
ҳақидаги фикрлар яна 
бир бор тил ҳақида 
мушоҳадага чорлади. 
Қўлимга қалам тутдим. 

Дарҳақиқат, тил на-
фақат инсон ҳаёти-
да, балки борлиқ олам 
учун энг зарур, ҳаётий 
мулоқот воситасидир. 
Табиатда қушу тошнинг 
ҳам, япроғу тоғнинг 
ҳам, дарёю ҳайвонот 
оламининг ҳам ўзаро 
мулоқотга кириша ола-
диган ўзига хос “тил”и, 
мулоқот воситаси бор.

Улуғ аллома Маҳ-
муд Кошғарий “Бар-
ча эзгуликлар тилдан 
бошланур”, деганла-
ридек, одамзот қалби-
даги жамики олижаноб 
фазилатлар она ти-
лининг бетакрор мўъ-
жизаси, сеҳри ва жо-
зибаси билан камолга 
етади. 

Мана, ўттиз йилдан ошди, дунёдаги қадимий ва бой тил-
лардан бири бўлган ўзбек тили халқимизнинг жипслиги, мада-
нияти, маънавиятининг асосий белгиси сифатида энг муқаддас 
тимсолларимиздан бирига айланди. Халқимиз тафаккурининг 
тиниқ кўзгуси бўлган бу бебаҳо хазинани асраб-авайлаш ва 
ривожлантириш бугунги кундаги энг шарафли вазифалари-
миздан биридир.

 Улуғ мутафаккир Мир Алишер Навоий бобомизнинг “Тилга 
эътибор – элга эътибор”, деган доно ўгитларига амал қилган 
ҳолда, юртимизда тил масаласида олиб борилаётган давлат 
сиёсати инсон қадрини улуғлашга қаратилган туб ислоҳотла-
римизга ҳар томонлама уйғун ва ҳамоҳангдир.

 Сўнгги йилларда мамлакатимизда ўзбек тилини ривож-
лантириш, унинг ҳаётимиздаги ўрни ва таъсирини ошириш 
борасида янги босқич бошланди, десак, айни ҳақиқат бўлади. 
Хусусан, 21 октябрь – Ўзбек тили байрами куни деб белги-
лангани унутилмас, тарихий воқеага айланди. Эндиликда ўз 
она тилини байрам қилиб шарафлайдиган хитой, испан, форс, 
рус, озарбайжон, турк, араб, итальянлар қаторида биз ҳам бу 
кунда қонуний байрам сифатида тантана қиламиз. Бу тарихий 
воқеа мамлакатимизда она тилига бўлган доимий эътибор ва 
ғамхўрликнинг изчил давоми бўлиб, тилимизни асраш, унинг 
поклиги ва ўзига хослигини сақлаш, янада бойитиш ва ривож-
лантириш йўлидаги энг муҳим қадамлардан бири сифатида 
қадрлидир.

Президентимизнинг Мамлакатимизда ўзбек тилини янада 
ривожлантириш ва тил сиёсатини такомиллаштириш чора-
тадбирлари тўғрисидаги фармони бу борада долзарб харак-
тер касб этди, десак, янглишмаган бўламиз. Фармонга кўра, 
2020–2030 йилларда ўзбек тилини ривожлантириш ва тил 
сиёсатини такомиллаштириш концепцияси ҳамда асосий йў-
налишлари тасдиқланган.

 Шунингдек, Ўзбекистон Республикаси Президенти Шавкат 
Мирзиёев Бирлашган Миллатлар Ташкилоти Бош Ассамблеяси 
75-сессиясида иштирок этиб, минтақавий ва глобал аҳамиятга 
эга долзарб масалалар юзасидан ўз нуқтаи назарини ўзбек 
тилида аниқ ва теран ёритиб берди. Жаҳоннинг юксак минба-
рида янграган ўзбекона лутф ва мушоҳадалар нафақат юрт-
дошларимиз, балки ер юзидаги ўзбек тилида сўзлашадиган 50 
миллиондан ошиқ тилдошларимизнинг, шунингдек, ўзбек тили 
дўстларининг ғурурини сарбаланд қилди, фахр ва ифтихор 
туйғуларини уйғотди.

 Тил ривожи ўз истеъмолчисининг меҳри, эътиборига бево-
сита боғлиқ. Бир қарашда қўпол кўринган бу фикр, афсуски, 
у ёки бу сабаблар билан шу даврга қадар инсоният тарихида 
9 мингдан ортиқ тилнинг йўқолиб кетганлиги ҳақидаги манба 
билан асосланади. 

Олимларнинг маълумотига кўра, қадимги юнон, оромий, 
лотин, санскрит, ведий, ассурий, қадимги форс тилларининг 
бугунги кунда истеъмолчилари йўқ. ЮНЕСКОнинг маълу-
мотига кўра, бугунги кунда бир ҳафта ичида битта тилнинг 
йўқолиш хавфи мавжуд. Шу каби ҳозирги пайтда 357 тил-
дан бор-йўғи 50 нафар киши, 46 тилдан эса атиги бир киши 
фойдаланар экан. АҚШнинг Сиу ҳинд қабиласидан катоуба 
тилини биладиган энг сўнгги вакили 1996 йилда вафот этган. 
1996-2000 йилларда ЮНЕСКО томонидан “Дунёда йўқолиш 
хавфида турган тиллар атласи” яратилиб, унда бугунги кунда 
Европада 50 та, Сибирда 40 та тил ҳамда энг хавфли ҳолат-
да турган Америка ва Австралия қитъаларида 1000 га яқин, 
Африка қитьасининг 1500 та тилларидан 600 таси йўқолиш 
арафасида экани, 250 таси ўлик тиллар қаторига кирганлиги 
айтилган.

Глобал масалалар таркибига кирган ушбу муаммони бар-
тараф этиш мақсадида БМТ 1993 йилда Вена декларациясини 
қабул қилган. Ушбу декларациянинг 19-моддасида “барча 
миллат ва элатларнинг ўз миллий тилларидан фойдаланиш” 
ҳуқуқи мустаҳкамлаб қўйилди. Шунингдек, 2000 йили ЮНЕС-
КО томонидан 21 февраль – Халқаро она тили куни, деб эъ-
лон қилинди. Шу каби саъй-ҳаракатлар натижасида йўқолиш 
арафасида турган айрим тилларга қайта “ҳаёт" бахш этилди. 
Жумладан, Япониянинг Хоккайдо оролида ўтган асрнинг 
80-йилларида бор-йўғи 8 киши сўзлашган айн тилининг ис-
теъмолчилари бугун бир неча минг кишидан ошиб кетган...

Бугун глобаллашув жараёнлари тобора авж олиб бораётган 
бир паллада хорижий тилларни ўрганишга бўлган эҳтиёж орт-
моқда. Аммо бу жараён асло ўз она тилига эътиборсизликка 
айланиб кетмаслиги лозим. Бу борада таълим муассасалари 
мутасаддилари ва ота-оналарнинг масъулияти алоҳида мавзу. 
Ўз она тилига, давлат тилига ҳурмат бу аввало, одамнинг ўзи-
га, ота-онасига бўлган ҳурматдан бошланади. Барча инсоний 
ришталар она тили орқали ривожланади, такомиллашади. 
Биз буни ота-оналарга, ҳар бир оилага етказиб, тушунтириб 
беришимиз зарур.

Лола САОДАТОВА,
халқ депутатлари 
Қашқадарё вилоят 
Кенгашидаги ЎзХДП 
гуруҳи аъзоси, Маънавият 
ва маърифат маркази 
Қашқадарё вилоят бўлими 
раҳбари:



— Муҳтарам Президентимиз-
нинг Олий Мажлис ва Ўзбекистон 
халқига йўллаган Мурожаатнома-
си эълон қилингандан буён кенг 
омманинг қизғин муҳокама, му-
нозараларига сабаб бўлаётгани 
табиий ҳол. Чунки, бу муҳим та-
рихий ҳужжатда ўтган мураккаб 
йилимизга теран баҳо берилиб, 
жорий йилда қилиниши лозим 
бўлган муҳим вазифалар одило-
на, оқилона тарзда белгилангани 
билан эътиборга молик.

Мурожаатномада ҳақли ра-
вишда таъкидлангганидек, яку-
нига етган 2022 йил ғоят му-
раккаб ва синовли йил бўлгани, 
бироқ кенг кўламли ва самарали 
ислоҳотларимиз натижасида ялпи 
ички маҳсулот ҳажми илк бор 80 
миллиард доллардан ошгани, 
иқтисодиётимизга шу йилнинг 
ўзида 8 миллиард доллар тўғри-
дан-тўғри хорижий инвестиция-
лар кириб келгани, экспортимиз 
эса 19 миллиард долларга етгани 
ҳазилакам иш эмаслигини ҳар 
қандай онгли, тафаккурли одам 
ҳис қилиши, тан бериши айни 
ҳақиқат, деб ўйлайман. Ўз-ўзим-
га савол бераман: бундан атиги 
беш-олти йил олдин бундай за-
фарли, айни пайтда залворли 
натижага эришиб бўлармиди? 
Ўз-ўзидан жавоб ҳам аниқ. Йўқ, 
мутлақо! 

Табиий равишда яна бир 
савол онгимда жўш уради: бу 
ниманинг натижаси, бундай 
самарадорликка қандай қилиб 
эришилди? 

Бунга жавоб аниқ – янгича 
қараш, изланиш, интилиш, барча 
соҳаларни тинимсиз ислоҳ қи-

лиш, ислоҳотлар йўлидаги ғов, 
тўғаноқларни шафқатсиз тарзда 
йўлдан олиб ташлаш, халқимиз 
орзулари, интилишлари рўёби 
учун зарур шарт-шароитларни 
яратиб бериш, тадбиркорликка 
кенг йўл очиш, бир сўз билан 
айтганда, халқ давлат идорала-
рига эмас, аксинча, давлат идо-
ралари халққа хизмат қилиши 
билан эришилди.

Мурожаатномада келтирилган 
“бу йил тарихимизда илк бор 
пенсия ва ижтимоий нафақалар 
миқдорини минимал истеъмол 
харажатларидан кам бўлмаган 
даражага олиб чиқдик. Мисол 
учун, 2017 йилда кам таъмин-
ланган 500 минг оила ижтимоий 
ёрдам олган бўлса, бугунга 
келиб 2 миллиондан ортиқ ои-
лаларга кўмак берилмоқда. 
Ажратилаётган маблағлар эса 7 
баробар кўпайтирилиб, йилига 
11 триллион сўмга етди. Биз 
иш ҳақи, пенсия ва нафақалар 
миқдорини, аҳоли жон бошига 
даромадларни ошириш сиёсатини 
изчил давом эттирамиз”, деган 
гаплар қандайдир ҳавойи гаплар 
эмас, айни ҳақиқат бўлиши ба-
робарида партиямиз Дастуридаги 
ғояларга ҳамоҳанг экани билан 
электоратимизни мамнун этгани 
табиий ҳол.

Инсон қадри, инсонни эъзоз-
лаш тушунчалари сўзда, қоғозда 
ёки минбарларда такрорлана-
диган чиройли иборалар эмас, 
балки амалиётга изчил жорий 
қилинадиган тамойилга айла-
ниб, ижроси қатъий назоратга 
олинадиган меъёрларга айланиб 
бормоқда. Бунинг яққол исботи 
сифатида Мурожаатномада келти-
рилган шу мақсадлар учун охирги 
олти йилда мамлакатимиз бўйича 
қарийб 300 мингта ёки аввалги 
йилларга нисбатан 10 баробар 
кўп уй-жойлар қурилгани, бу 
даврда қўшимча 500 минг ўқувчи 
ўрни яратилиб, уларнинг жами 
сони 5 миллион 300 мингга етга-
ни, ҳозирги вақтда яна 1 миллион 
200 минг ўқувчи ўрни яратиш 
бўйича ишлар жадал давом эт-
тирилаётганини ишончли далил 
сифатида келтириш мумкин.

Наманган ҳам кейинги 5-6 йил 
давомида тараққий топди, ўсди, 
юксалди, равнаққа эришди. Янги 
саноат зоналари, айниқса, аҳоли 
зич истиқомат қиладиган чекка 
ҳудудлардаги кичик саноат зона-
лари ишсизликнинг қисқариши, 
одамларга қулай иш ўринлари 
яратиб беришда муҳим омил 
бўлди. Марказга жипс ҳудудлар-
ни шаҳар таркибига ўтказили-
ши, Наманган шаҳри таркибида 
Давлатобод ва Янги Наманган 

туманларининг ташкил этилиши 
ҳисобига миллион аҳолили шаҳар 
вужудга келиши йўлида қадам 
қўйилгани тараққиётнинг тамоми-
ла янги йўсини, янги йўналишига 
асос бўлди. Бу минтақамизда 
ёки мамлакатимизда пойтахтлар 
билан бир қаторда бошқа йирик 
шаҳарлар ҳам “ўсиш нуқтала-
ри”га айланади, дегани. Муҳими, 
шаҳарда улкан бунёдкорлик иш-
лари амалга оширилмоқда.

Вилоятимиз йил сайин эмас, 
ой сайин, кун сайин, соат сайин 
ўзгараётганидан кўнглимда завқ, 
қувонч, ифтихор туйғуларини 
чек-чегараси йўқ. Ҳа, Мурожаат-
номада ҳақли равишда таъкид-
ланганидай, Самарқанд шаҳри 
дунё танийдиган мегаполисга, 
халқаро туризм ва бизнес марка-
зига айланмоқда. Наманган ҳам 
саноат, тадбиркорлик, таълим, 
маданият соҳаларида минтақа-
вий марказ сифатида ўз ўрнини 
топмоқда. Шу боис, Самарқанд ва 
Наманган шаҳарларини алоҳида 
маъмурий-ҳудудий бирликлар си-
фатида республика бўйсунувига 
ўтказиш таклиф қилинди.

Ўйлаймиз ва аниқ тасаввур 
қиламизки, давлатимиз раҳба-
ри томонидан алоҳида ифтихор 
билан таъкидланганидек, дунё 
мегаполисларидан бири бўлган 
пойтахтимиз Тошкент билан бир 
қаторда “ўзига тортувчи марказ-
лар”ни кўпайтириш бўйича На-
манганда қилинажак ишлар бош-
ланган сиёсатимизда янги амалий 
қадам бўлади. Жон бошига даро-
мад, иш жойларини кўпайтиради. 
Самарқанд қатори вилоятимизда 
ҳам туманларни ривожлантириш-
га кўпроқ эътибор қаратилади, 
Наманганимиз янада гуллайди, 
яшнайди, тараққий топади.

Хулоса ўрнида шуни таъкид-
лаш лозимки, бутун дунё таж-
рибасида кенг халқ оммасининг 
давлат раҳбарига мурожаат қили-
ши бор гап, аммо Президентнинг 
Парламентга, ўз халқига Муро-
жаат қилиши ҳам ноёб тажриба. 
Бу мамлакат раҳбарининг халқ 
сайлаб қўйган депутатларига, 
халқига эътибори, унинг эртанги 
кунига бўлган юксак ишончи, 
унга сидқидилдан, виждонан 
хизмат қилишга бўлган иштиё-
қидан далолат. Бир сўз билан 
айтганда, Мурожаатнома жорий 
йилимизнинг давлат, ҳукумат ва 
халқ томонидан йил давомида 
биргаликда амал қилиб, юксак 
натижаларга эришилишини кўзда 
тутган йўл харитасидир. Шундай 
экан, унда белгилаб берилган 
вазифаларни амалга ошириш бо-
расида якдил, фаол бўлишимиз 
лозим.

– Кенг қамровли ислоҳотлар на-
тижасида дунё ҳамжамиятида Янги 
Ўзбекистон деган демократик давлат 
бўй кўрсатди. Албатта, бунга ўз-
ўзидан эришилгани йўқ. Жаҳондаги 
мураккаб геосиёсий вазиятда бундай 
натижага эришишнинг ўзи таҳсинга 
лойиқдир.

Шавкат Мирзиёевнинг Ўзбекистон 
Республикаси Президенти сифатида 
фаолиятинининг илк кунларидаёқ 
жамият ҳаётининг ҳар бир соҳалари 
бўйича бошланган ислоҳотлар Янги 
Ўзбекистонни барпо этишда мустаҳкам 
пойдевор бўлди.

Давлат раҳбарининг шижоати ва 
ҳаракатлари, шунингдек, халқимиз-
нинг ислоҳотларга бўлган умид ва 
ишончи натижасида мана, бугун бир 
қанча ютуқларга эришдик ва буни 
жаҳон ҳамжамияти ҳам юксак эътироф 
этмоқда.

Амалга оширилган ишлар ва эри-
шилган ютуқлардан руҳланган ҳолда, 
Янги Ўзбекистоннинг янада равнақ 
топиши, халқнинг фаровон ҳаёт кечи-
ришини таъминлаш мақсадида исло-
ҳотларни янада давом эттириш бугунги 
кунда давлат раҳбарини ўйлантираёт-
ган масала эканига Мурожаатномада 
яна бир марта гувоҳ бўлдик.

Мурожаатномада 6 та устувор йў-
налиш бўйича келгусида амалга оши-
рилиши лозим бўлган вазифлар аниқ 
белгилаб берилди.

Биринчи устувор йўналиш, яъни 

“Ихчам ва самарали давлат бошқарув 
тизимига ўтиш” бўйича амалга ошири-
ладиган ислоҳотлардан кўзланган бош 
мақсад “Инсон қадри учун”, “Халқни 
рози қилиш”дан иборатдир. 

Энди мамлакатимиз бошқарувнинг 
замонавий шаклига ўтмоқда. Яъни, 
“қўл бошқаруви” ўрнига, аниқ нати-
жага ишлайдиган тизимли бошқарув 
жорий этилмоқда.

Бу бўйича дастлабки қадам ҳам 
қўйилди. Ўтган йилнинг 21 декабрь 
куни Ўзбекистон Республикаси Прези-
дентининг “Янги Ўзбекистон маъмурий 
ислоҳотларини амалга ошириш чора-
тадбирлари тўғрисида”ги фармони 
қабул қилинди.

Фармон билан натижадорликка йў-
налтирилган ихчам ва профессионал 
давлат бошқаруви тизимини яратиш 
ҳамда республика ижро этувчи ҳоки-
мият органлари фаолиятини янгилан-
ган талаблар ва тамойиллар асосида 
ташкил этиш бўйича қатор тартиблар 
белгиланди.

Эндиликда вазирликлар фаолияти 
ислоҳ қилиниб, уларнинг сони қайта 
кўриб чиқилади ва камайтирилади. 
Давлат хизматчилари сони босқичма-
босқич қисқартирилиб, ҳар бир ва-
зирнинг масъулияти ва жавобгарлиги 
кучайтирилади. 

Бошқарув соҳасидаги ислоҳотлар-
нинг эътиборли жиҳати шундаки, те-
жаб қолинадиган маблағлар ижтимоий 
масалаларни ҳал этишга йўналтирила-
ди. Бу билан яна бир марта ислоҳот-
лар инсон манфаатлари ҳимояси учун 
хизмат қилаётганига гувоҳ бўлишимиз 
мумкин.

Мурожаатномада келтирилган дол-
зарб масалалар бизни янада чуқур 
ўйлашга ва келгусидаги вазифала-
римизни қайта кўриб чиқишга асос 
бўлади.

Шу боис Мурожаатномада кел-
тирилган устувор йўналишлардан 
келиб чиқиб, Сенатнинг Суд-ҳуқуқ 
масалалари ва коррупцияга қарши 
курашиш қўмитаси томонидан тегишли 
йўналишлар бўйича 2023 йилда амалга 
ошириладиган чора-тадбирлар режаси 
белгилаб олинди. Унда вазирларнинг 
сиёсий масъулиятини оширишга, бел-
гиланган режалар бажарилиши бўйича 
жамоатчилик ва парламент олдида 
ҳисобдорлик масалаларига алоҳида 
эътибор қаратилган.

Мурожаатномада қайд этилган ва-
зифаларни вақтида ва тўлақонли ба-
жариш, шу орқали аҳоли фаровонлиги 
ва Ватан равнақига ўз ҳиссамизни 
қўшиш бурчимиздир.

ÆÀÑÎÐÀÒËÈ ÌÅ²ÍÀÒ ÉªËÈ
ÉÈËÈÌÈÇÍÈÍÃ É¡Ë ÕÀÐÈÒÀÑÈ ÁÎØŠÀÐÓÂÄÀ Î×ÈŠËÈÊ, 

ŠÎÍÓÍÈÉËÈÊ ÂÀ  
ÍÀÒÈÆÀÄÎÐËÈÊ 

Зиёвиддин МАНСУР,
Ўзбекистон Ёзувчилар 
уюшмаси Наманган 
вилоят бўлими раҳбари, 
Ўзбекистон ХДП Марказий 
Кенгаши аъзоси, “Эл-юрт 
ҳурмати” ордени соҳиби:

Шуҳрат ЧЎЛЛИЕВ,
Олий Мажлис Сенати 
Суд-ҳуқуқ масалалари 
ва коррупцияга қарши 
курашиш қўмитаси раиси 
ўринбосари:

Жамоат транспорти, хусусан, 
метрода тиқилинчларнинг 
олдини олиш мақсадида 
жорий йил 11 январдан 
пойтахтимиздаги 31 та 
олий таълим муассасасида 
дарс бошланиши вақтлари 
одатдагидан 1,5 соат кейинги 
сурилиши ҳақида қарор қабул 
қилинди. Бир томондан бу 
қарорни тушуниш мумкин.

Лекин бошқа томондан 
бу тартиб ўқишдан кейин 
ишловчи талабалар, иккинчи 
сменада ўқийдиган талабалар 
учун қийинчилик туғдиради. 
Ёшларнинг манфаатлари 
ҳисобга олинмагани турли 
муаммоларни келтириб 
чиқариши мумкин.

Тирбандликлар билан 
боғлиқ муаммолар нега энди 
айнан ёшлар, талабаларнинг 
вақтидан ўғирлаш ҳисобига 
ҳал этилиши керак? Ўқиш 
вақтини кўчириш ёшларни 
билим олишдан, фаол 
бўлишдан кечиктириши нима 
учун ҳисобга олинмаяпти? Бир 
нафар талаба эрталабдан 1.5 
соат вақтини йўқотса, минг 

ёки 5 минг нафар талаба қанча 
вақт йўқотади?..

Бундай қарорлар 
талабаларнинг билим олиш 
сифатига, меҳнат қилиб 
тажриба орттиришига, даромад 
топишига халақит қилади. 
Олий таълим муассасаларида 
дарс бошланиши вақтлари 
кечиктирилиши билан бир 
муаммони ҳал қилгандек бўлиб, 
бошқа муаммоларни келтириб 
чиқаришдан қандай мантиқ 
кўзланганини тушуниш қийин.

Ундан кўра, йўловчилар 
оқими кўпаядиган вақтларда 
метро қатновлари оралиқ 
вақтини қисқартириш, автобус 
қатновларини кўпайтириш, 
умуман, жамоат транспорти 
тизимини йўловчиларга 
халақит қилмасдан, ўқиш 
вақтини кечиктирмасдан 
амалга ошириш ҳақида ўйлаш 
мақсадга мувофиқ бўларди.

 
Муҳсиддин НИЗОМИДДИНОВ,

ЎзХДП Марказий Кенгаши 
“Истиқбол” ёшлар қаноти 

етакчиси.

ÒÈŠÈËÈÍ×ËÀÐ ÒÀËÀÁÀËÀÐ ÂÀŠÒÈÍÈ ¡ЂÈÐËÀØ 
ЌÈÑÎÁÈÃÀ ЌÀË ŠÈËÈÍÀÄÈÌÈ?

ФИКР

TAHLIL

Вилоятимизда 1234 та таълим 
ташкилоти бўлиб, уларнинг 1217 таси 
мактаб (56 та ихтисослашган мактаб 
ва мактаб-интернати, 4 та махсус 
мактаб, 2 та санаторий типидаги мак-
таб-интернат), 16 та “Баркамол авлод” 
болалар мактаби ҳисобланади. Таълим 
муассасаларида 58004 нафар педагог 
фаолият кўрсатиб келмоқда.

Ўтган ўқув йилидан бошлаб Фин-
ляндиянинг илғор тажрибаси ва таъ-
лим технологияларини жорий қилиш, 
замонавий техника ҳамда техноло-
гияларнинг ривожланиш тенденция-
ларини ҳисобга олган ҳолда ёшларга 
таълим бериш, Финляндия таълим 
тизимини вилоятга кенг жорий этиш 
бўйича тажриба-синов жараёнларини 
ўтказиш мақсадида Савония амалий 
фанлар университети профессори 
Рети Лоунаскорпи жалб этилди. Унинг 
таклифи билан туман (шаҳар) лардан  
16 та мактаб “пилот” мактаб сифатида 

танлаб олинди.
Улар ўзлаштириш кўрсаткичлари 

турлича бўлган ўқувчилар учун тенг 
ривожланиш имкониятини яратиб 
берган ҳолда, уларнинг интеллек-
туал, илмий ва ижодий салоҳиятини 

очиб бериш, “Ҳар қандай ўқувчи юқо-
ри натижага эришиши мумкин, мактаб 
у қаерда жойлашганидан қатъи назар 
сифатли таълим бериши керак” ва 
“Ҳеч ким ортда қолмайди” тамойилла-
ри асосида таълим жараёнини ташкил 

этиш, Финляндия масъул идоралари 
томонидан сифат белгиси билан қайд 
этилган замонавий дарсликларни ап-
робациясини ўтказиш, ўқувчиларда 
жамоада ишлаш, танқидий фикрлаш 
(critical thinking), ахборотни излаш 
(research), таҳлил қилиш (analyze) ва 
қайта ишлаш, олинган билимларни 
амалиётда қўллаш кўникмаларини 
ривожлантириш каби тамойиллар 
асосида иш олиб боришди.

Ҳар бир тумандан 2 нафардан, 
жами 32 нафар малакали педагог 
кадрлар иштирокида бир ҳафталик 
ўқув семинар ташкил этилди. Дирек-
тор ва ўқув ишлари бўйича директор 
ўринбосарлари иштирокида бош-
қарув тренинги ўтказилди. Танлаб 
олинган мактабларнинг ҳар биридан 
10 нафардан, жами 160 нафар педа-
гог иштирокида икки кунлик семинар 
ҳам ўтказилди.

Танланган мактабларга профессор-

нинг ўзи бориб, 1-9 синфлар ва педа-
гогик жамоага тренинг машғулотлари 
ўтказди. Ҳар бир “пилот” мактабларга 
Қарши давлат университети, Шаҳ-
рисабз давлат педагогика институти 
ва Қашқадарё вилояти педагогларни 
янги методикаларга ўргатиш миллий 
марказининг тегишли кафедраларини 
бириктириш режалаштирилди.

2023 йил сентябдан бошлаб 
барча «пилот» мактабларнинг 1-, 
9-синфлари учун “роботехника” 
(robotics), “компьютер фикрлаш” 
(computer thinking), “тадбиркорлик”, 
“3D принтердан фойдаланиш” ва 
«STEAM – таълим» каби дастурлар 
жорий этилади. Янги йилда ушбу ло-
йиҳалар эзгу натижалар беради, деб 
ишонамиз.

Мақсуд ПАНЖИЕВ,
Қашқадарё вилоят халқ 

таълими бошқармаси бошлиғи 
ўринбосари.

ÔÈÍËßÍÄÈß ÒÀÆÐÈÁÀÑÈ — ŠÀØŠÀÄÀÐ¨ÄÀ

— Дорилар беморни даволашда асо-
сий восита бўлиб, йигирманчи асрда 
анибиотиклар, антивирус воситалар, 
оғриқ қолдирувчи воситалар каби бир 
қатор дори гуруҳлари кашф этилиши 
аҳоли томонидан дори-дармон қабул қи-
линишини жиддий кўпайтирди. Дорилар 
касалликни даволаши, симптомларни 
юмшатиши ёки касаллик асоратланиши-
нинг олдини олишга қаратилади. Айнан 
зарур дори, оптимал доза ва муддатга 
буюрилиши касалликни ўз вақтида бе-
хатар даволашнинг асосидир. 

Дори-дармонлар касалликни даво-
лаш, саломатликни мустаҳкамлашда му-
ҳум ўрин эгаллайди, уларни қўллашнинг 
энг биринчи ва асосий шарти дорилар 
хавфсиз бўлиши ва тўғри қўлланиши-
дир. Инсон бемор бўлса, у дори-дармон 
олиш, уларнинг таъсири ва дориларни 
қўллаш тўғрисидаги ҳаққоний маълумот 
билан таъминланиш имкониятига эга 
бўлиши лозим. Соғлиқни сақлаш тизими 
ходимлари (врачлар ва фармацевтлар) 
дори-дармонларнинг тўғри қўлланили-
шини таъминлашда ҳал қилувчи ролни 
бажарадилар. 1994 йилда Жаҳон соғлиқ-
ни сақлаш ташкилоти томонидан “Дори-
дармонларнинг қўлланилиши тўғрисида” 
йўриқнома эълон қилинган. Ушбу ҳужжат 
жиддий текширувлар асосида ишлаб 
чиқилган бўлиб, соғлиқни сақлаш тизи-
ми ва фармсаноат ўртасидаги муноса-
батларни, жумладан, саноатнинг турли 
реклама воситалари орқали беморларга 
дори-дармонлар ва даво муолажалари 
тайинланишига таъсири ҳақида. Бу таъ-
сир даво усулининг холис тайинланмас-
лиги сабабли баъзида бемор соғлиғига 
зарар етказиши мумкин.

Асримиз бошидан бери теле ва радио 
орқали берилаётган кўрсатув ва эшитти-
ришларни дори-дармон ва турли даво-
лаш тадбирлари рекламасисиз тасаввур 
қилмай қўйдик. У хоҳ оддий тумов бўл-
син, хоҳ жиддий юрак ёки жигар хаста-
лиги бўлсин, реклама орқали уни жуда 
осон даволаш тарғиб қилинади. Бундай 
реклама маҳсулотлари қанчалик ишонч-
ли ва врачга мурожаат қилмай мустақил 
даволаниш қандай натижа беради? Ом-
мавий ахборот воситалари орқали тар-
қатилган маълумотни юз фоиз ҳақиқат, 
деб қабул қиладиган аҳолимизнинг катта 
қисми кеча-кундуз реклама қилинаётган  
дори-дармонлар ўз касалликларидан 
фориғ бўлиш учун энг яхши восита, деб 
биладилар. Бу ўринда хасталикнинг аниқ 
диагнози, айнан ушбу дорининг инсон 
организмига ножўя таъсири ҳақида кў-
пинча ўйлаб кўрилмайди.

Дори-дармонлар савдоси билан шу-
ғулланувчи ташкилотлар ва реклама 

орқали келадиган катта даромадга қизиқ-
қан оммавий ахборот воситалари аҳоли-
мизнинг тиббий савияси етарли эмасли-
гидан фойдаланиб, иқтибос ўринли бўл-
са, “соядаги ёки яширин” тиббий ёрдам 
тизимини ташкил этдилар, бу билан эса 
тиббиётнинг энг муҳим шарти бўлган “за-
рар етказма” тамойилини қўпол равишда 
бузмоқдалар. Бу эса аҳолининг соғлиғига 
тўғридан-тўғри жиддий хавф туғдиради.

Фарм компания янги дори маҳсуло-
тини савдога чиқаришдан аввал ушбу 
препаратнинг самарали, сифатли ва 
хавфсизлиги ҳақида далилларни тақдим 
этиши лозим. Улар лаборатор, ҳайвонлар 
устида ўтказилган ва клиник текши-
рувлар натижаларидан иборатдир. Энг 
йирик ва ишончли далил бу даволаниши 
лозим бўлган касалликка дучор бўлган 
беморларда ўтказилган рондомир текши-
рувлар натижаларидир. 

Агар дорихоналарда дори харид қи-
лаётган инсонлар билан суҳбатлашсан-
гиз, уларнинг кўпчилиги врач кўрсатмаси 
эмас, балки реклама орқали ҳар доим ҳам 
самарали бўлмаган дори сотиб олаётга-
нига гувоҳ бўласиз. Кўпчиликни реклама 
қилинаётган препаратнинг мўъжизакор, 
яъни бир зумда иситмани тушириш, бош 
оғриғини ва тумовни кетказиш, йўталга 
барҳам бериш каби таъсири қизиқтиради. 
Афсуски, бундай даволаниш касалликнинг 
сурункали кўринишга ўтиши, оғирлашиши 
ва асоратланишига сабаб бўлади. Теле ва 
радио дастурларни мунтазам кузатиб бо-
рувчилар у ёки бу касаллик юзага келган-
да қандай дори қабул қилиниши ҳақида, 
афсуски, кўпинча нотўғри тасаввурга эга 
бўлмоқда. Рекламлар орқали ҳар қандай 
касалликни қисқа муддатда даволовчи 
дорилар тинмай тарғиб қилинмоқда. Фа-
қат мутахассис врач белгилаши зарур 
бўлган касалликнинг тури ва даражаси, 
беморнинг ўзига хос бўлган хусусиятла-
ри эътиборга олинмайди. Рекламалардан 
мақсад беморларни даволаш эмас, балки 
ушбу препаратларни ишлаб чиқиш учун 
сарф бўлган маблағларни бир неча карра 
кўпайтириб даромад олишга қаратилган.

Германия, Дания, Швейцария ва 
Бельгияда дори-дармонлар рекламаси 
тақиқланган. АҚШ ва Европа Иттифоқи 
давлатларида дори воситалари реклама-
сини қонунчилик билан чеклаш чоралари 
кўрилмоқда. Европа Иттифоқининг барча 
давлатларида рецепт билан сотилувчи 
препаратлар рекламаси тақиқланган. Ка-
нада давлатида ҳам теле ва радио орқали 
дорилар рекламасини тақиқлаш амалга 
киритилди. Ривожланган давлатларда 
янги дори воситаларини рўйхатдан ўтка-
зиш талаблари кучайтирилмоқда, чунки 
Жаҳон соғлиқни сақлаш ташкилотининг 
маълумотларига кўра, дориларнинг ножўя 
таъсиридаги ўлим ҳолатлари барча сабаб-
лар орасида жароҳатлар, қон айланиш 
тизими касалликлари, онкологик касал-
ликлар, пульмонологик касалликлардан 
сўнг бешинчи ўринни эгалламоқда.

Аҳолимиз саломатлигини ҳимоя қи-
лиш, ўзини-ўзи даволаш  оқибатида 
келиб чиқадиган оғир асоратлар жуда 
муҳим. Баъзида ўлим ҳолатларининг 
олдини олиш мақсадида дори-дармон-
ларнинг теле ва радио тармоқлари орқа-
ли рекламасини тақиқлаш, шунингдек, 
ЖССТ тавсиясига кўра, мутахассислар 
учун ташкил қилинадиган рекламаларда 
ҳам белгиланган стандартларга тўлиқ 
амал қилиш мақсадга мувофиқ.

Шу мақсадда “Реклама тўғрисида”ги 
қонунимизнинг 34-моддасига қўшимча 
киритиш, хусусан, Ўзбекистон Республи-
касида дори-дармонларни теле ва радио 
каналлар орқали, жамоат жойларида, 
транспорт воситаларида, шунингдек, ин-
тернетда реклама қилиш тақиқланишини 
белгилаш таклиф этилади.

ÄÎÐÈ-ÄÀÐÌÎÍËÀÐ 
ÐÅÊËÀÌÀÑÈ 
ÒÀŠÈŠËÀÍÈØÈ ÊÅÐÀÊ

Мақсуда ВОРИСОВА,
Олий Мажлис Қонунчилик 
палатасидаги ЎзХДП 
фракцияси аъзоси:

ŠÎÍÓÍ×ÈËÈÊ ÏÀËÀÒÀÑÈ 
ÔÀÎËÈßÒÈ ÑÀÐЌÈÑÎÁÈ

Кеча Олий Мажлис қуйи палатаси 2022 йил-
даги фаолиятини сарҳисоб қилди. “Ўзбекистон 
Республикаси Олий Мажлиси Қонунчилик пала-
тасининг 2022 йилдаги фаолияти тўғрисида”ги 
масала кўриб чиқилди.

Ўтган даврда 88 та қонун, шунингдек, Ўз-
бекистон Республикасининг маъмурий-ҳудудий 
тузилиши масаласига оид Қонунчилик палата-
сининг 3 та қарори қабул қилиниб, маъқул-
лаш учун Олий Мажлис Сенатига юборилган.

Ҳисобот даврида Қонунчилик палатаси 
мажлисларида ҳукумат аъзолари, давлат ва 
хўжалик бошқаруви органлари раҳбар-
ларининг ўз фаолиятига доир масалалар 
юзасидан 20 маротаба ахбороти эшитилган, 
8 маротаба “ҳукумат соати” ўтказилган, 
15 та парламент сўрови ва 310 та депутат 
сўрови юборилган.

Кун тартибидаги масала бўйича барча сиё-
сий партиялар фракциялари 2022 йилдаги фао-
лияти ҳақида ахборот берди. ЎзХДП фракцияси 
раҳбари Улуғбек Иноятов фракция томонидан 
партия электорати манфаатларини ҳимоя қи-
лиш, Сайловолди дастурида илгари сурилган 
ғоя ва ташаббусларни амалга ошириш, норма-
тив-ҳуқуқий ҳужжатларни такомиллаштириш 
бўйича тизимли ишлар амалга оширилганини 
қайд этди. Фракциянинг 2022 йилга мўлжал-
ланган чора-тадбирлар режаси асосида қонун 
ижодкорлиги, назорат-таҳлил фаолияти ҳамда 
бошқа тадбирлар самарали ташкил этилган.

Режадан ўрин олган 6 та қонун лойиҳасига 
фракциямизнинг таклифлари қабул қилинган. 
Шунингдек, фракция аъзолари 4 та қонун лойи-
ҳасига ташаббускор ҳам бўлган. «Марказ – ви-
лоят – туман» тизими орқали 92 та қонун лойи-
ҳаси муҳокама қилиниб, фуқаролар томонидан 
билдирилган 500 га яқин таклиф 50 дан ортиқ 
қонун такомиллаштирилишида инобатга олинган.

Фракция ташаббуси асосида 2 та парламент 
эшитуви ҳамда 2 та ҳукумат соати ўтказилган, 
2 та парламент сўрови юборилган.

Фракция аъзоларининг сайлов округларида-
ги ўрганишлари давомида аниқланган долзарб 
масалалар юзасидан давлат ва хўжалик бошқа-
руви органлари раҳбарларига 54 та депутатлик 
сўрови юборилган. Ҳисобот даврида мансабдор 
шахсларнинг 23 маротаба ҳисоботлари фрак-

ция мажлисларида эшитилган. 
Халқ демократик партияси фракцияси, Фуқаро-

ларнинг соғлиғини сақлаш масалалари қўмитаси 
тиббиёт соҳасининг ҳуқуқий асосларини мустаҳ-
камлаш, меъёрий-ҳуқуқий ҳужжатлар ижроси ус-
тидан парламент ва депутатлик назоратини изчил 
олиб бориш ишларига алоҳида эътибор қаратмоқда.

Фракция аъзоларининг ташаббуси ва бево-
сита иштирокида 193 та тадбир, шу жумладан, 
32 та конференция, 70 та семинар, 114 та дав-
ра суҳбати ташкил этилган.

Шунингдек,  65 маротаба фракция йиғилиши 
ўтказилиб, уларда 303 та масала кўриб чиқил-
ган. Шундан 192 таси қонун ижодкорлиги, 29 
таси фракциянинг назорат-таҳлил фаолияти ва 
бошқа масалаларга бағишланган.

Ҳисобот даврида фракциянинг сайловчилар 
билан юзма-юз мулоқотига, мурожаатлар билан 
ишлаш ҳамда таклифларга алоҳида эътибор қара-
тилди. 1150 маротаба фуқаролар билан тўғридан-
тўғри учрашув ўтказилиб, уларда 37 570 нафар 
аҳоли қамраб олинди, 1245 та хонадонга кириб 
борилди ҳамда 2800 та тадбиркорлик субъекти 
билан мулоқот ўтказилди. Шулар асосида 76 та 
қонун лойиҳасига тегишли таклифлар берилди.

2022 йилда фракция аъзолари номига фуқа-
ролардан 3420 та мурожаат келиб тушган бўлса, 
уларнинг 1552 тасига ижобий ечим топилди ҳам-
да 1309 та мурожаат кўриб чиқиш учун тегишли-
лиги бўйича мутасадди ташкилот ва идораларга 
юборилган ва қолган 340 таси ўз жойида мута-
садди ташкилотлар томонидан ҳал этилган.

Ўзбекистон ХДП фракцияси партия билан 
ўзаро алоқаларни янгича кўринишда йўлга қў-
йиб, электорат манфаатларини ҳимоя қилишга 
қаратилган «Депутат маҳаллада», «Маҳаллада 
камбағал оилалар сонини камайтириш», «Де-
путат ва ёшлар», «Халқ билан мулоқот – муам-
моларни самарали ҳал қилиш омили», «Барчага 
қулай муҳит», «Менинг Конституциям» каби 
бошқа лойиҳалар амалга оширилган

Фракция фаолияти оммавий ахборот восита-
ларида 4536 маротаба ёритилган.

Мажлисда палата фаолиятини янада тако-
миллаштириш бўйича бир қатор таклифлар 
илгари сурилиб, тегишли қарор қабул қилинди.

Ўз мухбиримиз.

ТАКЛИФ

FAOLIYAT

“Док-1 Макс” сиропи бери-
лиши оқибатида 20 нафар бола 
ўлгани мамлакатни ларзага 
келтирди. Бу кимлар учун бир 
умрлик азоб, ҳижрон, кимлар 
учундир бир умрлик сабоқ ҳам 
бўлди.

Чуқурлаштирилган сифат назорати нати-
жаларига кўра, «Док-1 Макс» ҳамда «Амб-
ронол» дори воситаларининг айрим серияла-
рида пропиленгликоль моддаси ўрнига ёки у 
билан бирга этиленгликоль ва диэтиленгли-
коль моддалари мавжудлиги маълум бўлган. 
Ўзбекистон ҳукумати Ҳиндистон элчихонасига 
берган маълумотда «Док-1 Макс» дори во-
ситалари таркибида этиленгликоль моддаси 
тиббий қоидаларда кўзда тутилган меъёрдан 
300 баробар кўп экани аниқлангани айтил-
ган. 

ССВ аҳоли саломатлигини муҳофаза қилиш 
ва қолган дориларни ҳам қўшимча текширув-
дан ўтказиш мақсадида эҳтиёт чораси сифа-
тида «Quramax Medical» МЧЖ томонидан 2022 
йил юртимиз ҳудудига олиб кирилган барча 
препаратлар сотувини тўхтатган.

Божхона қўмитаси ахборот хизмати маълум 
қилишича, божхона омборида жорий йил де-
кабрь ойида келтирилган “Док-1 Макс” дори 
воситасининг 3 та партияси, яъни салкам 60 
минг қутиси қатъий назорат остида сақлан-
моқда. Илгари келтирилиб, эркин муомалага 
чиқарилиши лозим бўлган яна 2 та партияда-
ги ушбу дори воситаси ҳам ушлаб турилмоқ-
да. Божхона органлари томонидан салбий ҳо-
латлар кузатилган илк кунларданоқ дори во-
ситасини эркин муомалага чиқармаслик учун 
барча чоралар кўрилган ва ҳозирда қатъий 
назорат остида эканлиги қайд этилган.

Давлат хавфсизлик хизматининг Тергов 
бошқармаси томонидан «Quramax Medikal» 
МЧЖ ҳамда «Дори воситаларини стандарт-
лаштириш илмий маркази» МЧЖ масъул 
шахсларига нисбатан Жиноят кодексининг 
186-3-моддаси 4-қисми «а» банди билан қўз-
ғатилган жиноят иши бўйича ҳозирда даст-
лабки тергов ҳаракатлари олиб борилмоқда. 

Ҳиндистон давлатида ишлаб чиқарилган 
«Док-1 МАКС» ва «Амбронол» дори восита-
ларининг ножўя таъсири оқибатида, ҳозирга 
қадар «ўткир буйрак етишмовчилиги» ташҳи-
си билан даволанган бемор болалар ҳаётдан 
кўз юмган.

«Quramax Medikal» МЧЖ томонидан мам-
лакатимизга импорт қилинган ушбу препарат-
лар «Дори воситаларини стандартлаштириш 
илмий маркази» МЧЖ томонидан лаборатория 
синовларидан ўтказилган ҳамда уларга муво-
фиқлик сертификатлари расмийлаштирилган. 
Дастлабки тергов ҳаракатлари давомида 
аниқланишича, «Дори воситаларини стан-
дартлаштириш илмий маркази» МЧЖ масъ-
ул ходимлари томонидан меъёрий-ҳуқуқий 
ҳужжат талаблари қўпол равишда бузилиб, 
ушбу дори воситалари белгиланган тартибда 
лаборатория синовларидан ўтказилмаганлиги 
оқибатида сифатсиз препаратларнинг сотувга 
чиқарилишига йўл қўйилган.

Жиноят иши доирасида «Quramax Medikal» 
МЧЖнинг 2 нафар раҳбар ходимлари ҳам-
да «Дори воситаларини стандартлаштириш 
илмий маркази» МЧЖнинг 2 нафар масъул 
ходимлари гумонланувчи шахслар сифатида 
ДХХ Тергов ҳибсхонасига тегишли тартибда 
жойлаштирилган.

Соғлиқни сақлаш вазирлиги дори восита-
лари сабаб яна нохуш ҳолатлар юзага кели-
шининг олдини олиш мақсадида хонадон дори 
қутисида сақланаётган дори воситаларини 
қайта назоратдан ўтказишни бошлади.

Тарғибот тадбирларида аҳолининг дори 
воситаларини фақатгина шифокор рецепти 
асосида олиши, сифатсиз ва муддати ўтган 
дори воситаларини қабул қилмаслик, шунинг-
дек, дори воситаларининг ножўя таъсири се-
зилганда, зудлик билан шифокорга мурожаат 
қилишлари зарурлиги тушунтирилмоқда.

 
ХОНАДОН ДОРИ ҚУТИСИДАН 
ҚАНДАЙ ФОЙДАЛАНИЛАДИ?
Ҳар биримизнинг уйимизда дори қути-

си бор. Аммо уларда қандай препаратлар 
сақланиши лозимлигини кўпчилигимиз бил-
маймиз. Дори воситаларини сақлаш қои-

далари қандай? Препаратлардан 
ўзбошимчалик билан фойдаланиш 
қандай оғир оқибатларга олиб ке-
лиши мумкин? Мавзу билан боғлиқ 
саволларга Дори воситалари, 
тиббий буюм, экспертиза стан-
дартлаштириш давлат маркази 
давлат унитар корхонаси етак-
чи мутахассиси Равшан Абдул-
лаев жавоб берди.

– Дориларнинг рецепт асосида 
ва рецептсиз бериладиган турлари 
бор, – дейди Р.Абдуллаев. – Би-
ринчи турдаги препаратлар учун, 
албатта, шифокор рецепти талаб 
этилади. Улардан тиббиёт ходими-
нинг тавсияси билангина фойдаланиш ва уй 
шароитида сақлаш мумкин. Шифокор тавсия 
қилган жароҳатга қарши, иситма туширувчи, 
оғриқ қолдирувчи дориларнинг рецептсиз 
бериладиган турлари эса, албатта, хонадон 
дори қутисида бўлиши мақсадга мувофиқ. 

Бироқ баъзи ота-оналар фарзандлари 
шамоллаб қолса, дарҳол дорихонага югуриб, 
ўзбошимчалик билан фарзандига антибиотик 
ёки бошқа турли препаратларни беради. Ёки 
тиббиётдан яхши хабардор бўлмаган қўшни-
сини чақириб, анальгин, димедрол, новокаин 
қўшиб, мазкур аралашмани иситма туши-
ришда қўллайди. Ваҳоланки, ҳар бир дори 
воситасидан фойдаланиш йўриқномаси ва 
қўллаш мумкин бўлмаган ҳолатлар бор. Пре-
паратларни қабул қилиш вақти ва дозаларини 
шифокор белгилаб бериши шартдир.

Афсуски, бу талабларга тўлиқ амал қи-
линмаслиги оқибатида беморларнинг умумий 
ҳолати янада оғирлашишига олиб келади. Ай-
ниқса, парентерал, мушак ва вена ичига юбо-
риладиган антибактириал дориларни ҳеч қа-
чон уй шароитида қабул қилиш мумкин эмас. 
Шунингдек, дорихона мутахассиси тавсияси 
билангина харид қилинган препаратлардан 
ҳам шифокор маслаҳатисиз фойдаланмаслик 
керак.

Бундан ташқари, ҳар бир дори унинг йў-
риқномасида кўрсатилган ҳарорат ва муҳитда 
сақланиши шарт. Қолаверса, яроқлилик муд-

дати ўтган дориларни ичиш ножўя таъсирлар 
ва оғир асоратларни келтириб чиқариши 
мумкин. Агар доридан заҳарланиш ҳолати ку-
затилса, зудлик билан шифокорга мурожаат 
қилиш лозим. Чунки бу ҳолат, ҳатто ўлимга 
ҳам олиб келиши мумкиндир.

Юртимизда "Док-1 Макс" ва “Амбронол” 
дори воситалари оқибатида болалар ўлими 
юз бериши бу борада эҳтиёткорлик, шифокор 
тавсияси нақадар муҳим эканини яна бир бор 
кўрсатди. Оммавий ахборот воситалари ва 
ижтимоий тармоқлар орқали такрор-такрор 
огоҳлантирилишига қарамай, баъзи ота-
оналар томонидан уй шароитида ҳануз ушбу 
препаратлардан фойдаланиш ҳолатлари 
учраётгани афсусланарли ҳолдир. Шундай 
экан, юртдошларимиздан уй шароитида 
даволанмаслик, хонадон дори қутисидаги 
препаратларни сақлаш қоидаларига қатъий 
риоя қилиш ҳамда муддати ўтган дорилардан 
фойдаланмасликни сўраб қоламиз.

Соғлиқни сақлаш вазирлиги парацета-
мол таркибида вирус борлиги билан боғлиқ 
тарқалган хабарларнинг асоссиз эканини 
билдирди. Шунингдек, соғлиқни сақлаш 
вазирлиги ҳар бир дори воситаси, хусусан, 
парацетамол таблеткасини ҳам шифокор тав-
сияси асосида, тегишли кўрсатма бўлгандаги-
на қабул қилиш лозимлигини эслатиб ўтган.

Тоштемир ХУДОЙҚУЛОВ,
“Ўзбекистон овози” мухбири.

ØÈÔÎÊÎÐ ÁªËÌÀÑÀÍÃÈÇ, 
¯ÎÒÈË ²ÀÌ ÁªËÌÀÍÃ

ҲАРБИЙЛАРИМИЗ ШАРАФЛАНДИ

Ўзбекистон ХДП Нишон туман кенгаши ҳамда Республика 
Маънавият ва маърифат маркази туман бўлими ҳамкорлигида 
14 январь – Ватан ҳимоячилари куни муносабати билан тадбир 
ташкил этилди.

Унда партия фаоллари, партиядан депутатлар, туман Ах-
борот-кутубхона маркази мутахассислари ҳамда ҳарбийлар 
иштирок этди.

"Ватанпарварлик" ойлиги доирасида ташкил этилган тад-
бирда партиядан туман Кенгаши депутати Х. Давронов сўзга 
чиқиб, Ватан муқаддаслиги, сарҳадларимиз дахлсизлиги, ҳар-
бийларимизнинг машаққатли ва шарафли фаолияти тўғрисида 
фикр-мулозаҳаларини билдирди.

Тадбирда, шунингдек, ҳарбий қисм бўлинмаси ҳарбийлари 
ҳам сўзга чиқиб, яратилаётган имкониятлар, имтиёзлар, ёшлар 
тарбиясида ҳарбийларнинг ўрни хусусидаги фикрларини бил-
диришди.

ПАРТИЯ САФИГА ЯНГИ АЪЗОЛАР ҚАБУЛ 
ҚИЛИНДИ
ЎзХДП Шофиркон туман кенгаши депутати Д. Ҳожиев 

ташаббуси билан "Депутат ва ёшлар" лойиҳаси асосида ту-
мандаги Ахборот-ресурс марказининг бир гуруҳ ёшлари Ўзбе-
кистон Халқ демократик партияси аъзолигига қабул қилинди.

Қайд этилдики, мақсад партия олдида турган асосий 
вазифа фаол ёшларни бир ғоя атрофида жипслаштириб, 
партиянинг тарғибот-ташвиқот ишларида кенг ва самарали 
фойдаланишнинг янгича механизмини яратишдан иборат. Шу 
боисдан партия аъзолари сафини билимли, Ватанга содиқ, 
шижоатли ёшлар билан кенгайтириш, уларнинг салоҳияти 
ҳамда интилишларини фаол қўллаб-қувватлашга қаратилган 
аниқ дастурий чора-тадбирлар ишлаб чиқилиши таъкидланди.

Янги қабул қилинган аъзоларга партия гувоҳномалари 
топширилди.

МАҲАЛЛАЛАР ИНФРАТУЗИЛМАСИ 
ЯНАДА РИВОЖЛАНТИРИЛАДИ

Ўзбекистон ХДП Фарғона вилоят Тошлоқ тумани кенгаши 
депутати Турсунбой Солиев иштирокида “2022-2023 йилларда 
маҳаллалар инфратузилмасини янада яхшилаш бўйича қўшимча 
чора-тадбирлар тўғрисида"ги Президент қарорининг бажарили-
ши юзасидан ўрганишлар олиб борилди.

Мазкур қарор асосида тумандаги мавжуд 51 та маҳалланинг 
41 тасида Дастур доирасида инфратузилмаси янада ривожлан-
тирилади. Ички йўллар шағаллаштирилиб, асфальт ётқизиш 
ишлари олиб борилади. Электр тармоқлари таъмирланиб, қў-
шимча трансформаторлар ўрнатилади. Аҳолини тоза ичимлик 
суви билан таъминлаш юзасидан ишлар амалга оширилади.

Жумладан, тумандаги “Сўкчилик” маҳалласида ҳам аҳоли 
яшаш пунктлари тоза ичимлик суви билан таъминланади.

Бугунги кунда маҳаллада тармоққа уланиш ишлари жадал 
суръатлар билан олиб борилмоқда.

ДАВЛАТ ТИББИЙ СУҒУРТАСИ – 
КУТИЛГАН ЯНГИЛИК
Соғлиқни сақлаш вазири Тошкент шаҳрида ва Навоий ви-

лоятида давлат тиббий суғурта тизими синов тариқасида жорий 
этилаётганини маълум қилди.

Президентнинг Олий Мажлисга ва Ўзбекистон халқига Муро-
жаатномасида эътибор қаратилган бу масала соғлиқни сақлаш 
тизимидаги кўплаб эски муаммоларни ҳал қилишда жуда муҳим 
аҳамиятга эга. Аввало бу давлат бюджетидан ажратилган маб-
лағ бевосита беморларнинг ўзига етиб бориши, уларга сифатли 
хизмат кўрсатилишини кафолатлайди. Партиямиз мамлакати-
миздаги охирги сайловларда шу масалага алоҳида эътибор қа-
ратган. Тўғрисини айтганда, бу халқимиз узоқ йиллар давомида 
орзиқиб кутган янгиликлардан бири бўлади.

Тиббий суғурта тизимини жорий этишда юқори технологик 
тайёргарлик ҳам зарур. Шунинг учун Тошкент шаҳридаги 72 
та поликлиника ва 40 та шифохонани компьютер жиҳозлари, 
керакли тиббий ускуналар билан таъминлашга 30 млрд. сўм 
йўналтирилмоқда. Тошкент шаҳрида 2023 йил 1 июлдан тиббий 
суғурта тизими механизмлари жорий этилиши кутиляпти.

Бу жуда жиддий вазифа, асосий масъулиятни соғлиқни сақ-
лаш тизими елкасига ташлаб қўймаслигимиз шарт. Янгиликни 
жорий этиш ҳеч қачон осон кечмайди. Алоқадор барча таш-
килотлар тиббиёт тизимининг ёнида туриб, юзага келадиган 
қийинчиликларни ҳамкорликда ҳал қилишимиз зарур. Халқ 
демокртик партияси Тошкент шаҳри ва Навоий вилоятларидан 
сайланган барча депутатларини, парламентдаги фракцияси аъ-
золарини мана шу йўналишга алоҳида сафарбар қилади. Ёрдам 
беришни асосий вазифамиз, деб биламиз.

ИЖТИМОИЙ ҲИМОЯ УЧУН ҚЎШИМЧА 
1.5 ТРИЛЛИОН
Пенсия, иш ҳақи ва нафақаларнинг ошиб бориши мамла-

катда турмуш даражасининг юқорилаши, одамларнинг рози 

бўлишида жуда муҳим аҳамиятга эга. Халқ демократик партияси 
ҳар доим шунинг тарафдори бўлиб, шунга интилиб келган. Шу-
нинг учун парламентдаги фракциямиз «Фуқароларнинг давлат 
пенсия таъминоти тўғрисида»ги Қонунига ўзгартишлар киритиш 
ҳақида»ги қонунни фаол қўллаб-қувватлади.

Ушбу қонунга мувофиқ, жорий йил 1 январдан пенсияни ҳи-
соб-китоб қилиш учун иш ҳақининг максимал миқдори пенсияни 
ҳисоблаш базавий миқдорининг 10 баробаридан 12 баробарига 
оширилди. Бир қарашда оддий кўринган бу рақамнинг пенсия 
олувчилар учун катта аҳамияти бор.

Энди 352 минг нафар фуқаронинг пенсия миқдори қайта 
ҳисоб-китоб қилиниб, ўртача ойлик пенсия миқдори 400 минг 
сўмгача ошди. Бунинг учун Пенсия жамғармасидан қўшимча ра-
вишда тахминан 1,5 триллион сўмдан ортиқ маблағ сарфланиши 
маълум қилинган.

Халқ демократик партияси давлатнинг ижтимоий ҳимоя ма-
саласига масъулиятли ёндашувини қўллаб-қувватлайди, янги 
тартиб бўйича пенсиялар тўғри ҳисобланишини депутатлик 
бирлашмалари орқали назорат қилади.

Пенсия, иш ҳақи ва нафақаларнинг ошиб бориши тамойили 
доимий бўлиши зарур.

ИМКОНИЯТЛАР ТЕНГЛИГИ ЖАМИЯТНИ 
РИВОЖЛАНТИРАДИ
Манзилли ижтимоий ҳимоя тушунчасини айрим сиёсатчи, му-

тахассислар нотўғри талқин қилади. Лекин бугунги ҳаёт, турли 
соҳалардаги натижа бераётган ислоҳотлар бу давлат ва жамият 
ривожланиши учун жуда зарур масала эканини исботламоқда.

Шу йил 1 январдан бошлаб, Ўзбекистондаги барча – 208 та 
туман ва шаҳар ижтимоий-иқтисодий аҳволидан келиб чиқиб, 
5 та тоифага ажратилди. Солиқ имтиёзлари, субсидия ажратиш 
тартиби ва тадбиркорлик фаолиятини қўллаб-қувватлаш чора-
лари тоифага қараб белгиланадиган бўлди. Бундай манзилли 
ёндашув адолатни таъминлаш билан бирга, ижтимоий масала-
ларнинг самарали ечимига ҳам хизмат қилади.

Масалан, 2023 йил 1 январдан 2026 йил 1 январга қадар давлат 
боғчаларида бола таъминоти учун тўловлар – 5 ва 4-тоифадаги ҳу-
дудларда 50 фоизга, 3-тоифадаги ҳудудларда эса 30 фоизга камаяди.

Республика бўйича 19 та туман эса 5-тоифага, 39 туман 
4-тоифага ҳамда 75 та туман эса 3-тоифага киритилган.

Имтиёзлар берилиши, субсидиялар ажратилиши ва бошқа қўллаб-
қувватлаш чоралари тоифага қараб амалга оширилиши манзилли 
ижтимоий-иқтисодий сиёсатнинг тўғрилигини амалда кўрсатмоқда. 

Халқ демократик партияси ҳудудларни тоифага ажратишдан кўз-
ланган мақсадга эришишни ўзининг бош дастурий мақсадларига мос, 
деб билади ва бу борада амалий натижаларга эришилиши учун барча 
даражадаги депутатлик бирлашмалари билан бирга ҳаракат қилади.

ЎзХДП Ахборот хизмати.

² À ¨ Ò È Ä À Í

VATAN HIMOYACHISI

ХОРИЖДА ИШЛАЁТГАН 
ЮРТДОШЛАРИМИЗНИНГ 
ҲУҚУҚ ВА МАНФААТЛАРИНИ 
ҲИМОЯ ҚИЛИШ, ТУРЛИ 
ВАЗИЯТЛАРДА ОИЛАЛАРИНИ 
ҚЎЛЛАБ-ҚУВВАТЛАШ  ДОЛЗАРБ 
МАСАЛАГА АЙЛАНИБ БЎЛДИ. 
ЧУНКИ БУНДАЙ ФУҚАРОЛАР 
СОНИ ОШИБ БОРМОҚДА ВА БУ 
ЖАРАЁННИНГ ЗАМОНГА ХОС 
ТАБИИЙЛИГИ ҲАМ БОР.

Мухбиримиз Ташқи меҳнат миграцияси 
агентлиги бошқарма бошлиғи Азим Ахма-
товдан миграция масаласида одамларни 
ўйлантираётган бир нечта саволларга 
жавоб олди.

– Ўтган йилда қанча юртдошимиз хори-
жий давлатда ишга жойлаштирилди?

– Ўтган йилда 340 та йирик иш берувчи ва 
рекрутинг агентлиги билан ҳамкорлик ўрнатиш 
юзасидан музокара олиб борилди. Бугунги кун-
да Россия Федерацияси, Қозоғистон Республи-
каси, Жанубий Корея, Япония, Туркия ва Бир-
лашган Араб Амирликлари ҳамда Европанинг 
қатор мамлакатларида қурилиш, транспорт ва 

логистика, қишлоқ хўжалиги, савдо, умумий 
овқатланиш, коммунал ва маиший хизмат, оғир 
ва енгил саноат, ижтимоий таъминот, хизмат 
кўрсатиш, ишлаб чиқариш соҳаларида ишчи-
ларга талаб юқори. Ҳозиргача Ўзбекистондан 
ишчи кучи жалб қилиш бўйича иш берувчи ва 
рекрутинг агентликлари билан 112 та шартно-
ма, меҳнат миграцияси соҳасида ҳамкорлик қи-
лиш мақсадида хорижий давлатлар ваколатли 
идоралари билан 22 та меморандум имзоланди. 
Ҳамкорларнинг 82 тасида 14 минг 130 иш ўрни 
аниқланди.

Айни пайт 509 та хорижий ҳамкор билан 
келишувимиз бор. Ўтган йил 35 мингга яқин 
юртдошимиз Россия, Қозоғистон, Жанубий Ко-
рея, Сербия, Германия, Англия ва бошқа дав-
латларда манзилли ва ташкилий тартибда ишга 
жойлаштирилди. Иш берувчи талаби асосида 
хорижда вақтинчалик меҳнат фаолиятини олиб 
бориш истагини билдирган 50,7 минг нафардан 
зиёд фуқаро 30 га яқин мутахассислик бўйича 
касб-ҳунарга ва 6 хил чет тилига ўқишга жалб 
қилинди. Шу ўринда бир мулоҳазани айтиб 
ўтмоқчи эдим. Эндиликда хорижга ишга юбо-
раётган фуқароларимизни тилни биладиган ва 
малакали мутахассис сифатида юбормоқдамиз. 
Яъни, оддий ишчи сифатида эмас.

– Хориждан қайтганларнинг кўпчилиги 
қурилиш соҳасида ишлаб, тажриба орт-
тирган. Уларни республика бўйлаб вилоят 
марказлари, туман ва шаҳарлардаги йирик 
қурилиш объектларига ишга жойлашти-
риш чораси кўрилмоқдами?

– Умуман, бугунги кунда меҳнат мигрант-
ларига молиявий ёрдам ва хизмат кўрсатиш 
бўйича мавжуд 14 хил воситадан 6 таси тад-
биркорлик бошлашни рағбатлантиришга қа-
ратилган. Чет элдан қайтган ишсиз фуқаролар 
тадбиркорлиги изчил рағбатлантирилмоқда. Ўз 
томорқасидан фойдаланиш орқали ўзини ўзи 
банд қилиши учун уларга иссиқхона қуриш, 
уруғ ва кўчат сотиб олиш, суғориш воситаси 

ўрнатиш билан боғлиқ харажатни қоплаш, шу-
нингдек, ҳақ тўланадиган жамоат ишига жалб 
қилиш бўйича маблағ ажратилмоқда.

Бундан ташқари, “Тадбиркор меҳнат миг-
ранти” лойиҳаси доирасида хориждан қайтиб 
тадбиркорлик фаолиятини бошламоқчи бўлган-
ларни қисқа муддатли ўқув курсида молиявий 
саводхонликка ўқитиш йўлга қўйилган. Йил 
бошидан буён 3,3 минг фуқаро шундай курсни 
тугатиб, тегишли сертификат олди.

– 2023 йилдан фуқароларни Япония 
ва Исроилга ишлаш учун юбориш йўлга 
қўйиладими?

– 2023 йилдан бошлаб ўзбекистонликларга 
Япония ва Исроилда ишлаш имконияти кенгая-
ди. Янги йилдан бошлаб Япония ва Исроилга 
қарияларни парвариш қилиш ва тиббиёт со-
ҳаларида фуқароларни ишга жўнатиш йўлга 
қўйилади. Бу бўйича икки давлат ўртасидаги 
битимлар имзоланган.

– Фуқароларимиз Европа давлатларига 
ҳам ишга юбориладими?

– Илк бор хорижий иш берувчилар билан 
Ўзбекистон фуқароларини Европа давлатларига, 
хусусан, Сербия ва Буюк Британияга қишлоқ хў-
жалиги соҳасидаги мавсумий ишга, Германияга 
турли соҳаларга жалб қилиш бўйича келишувга 
эришилди. Тўғрисини айтиш лозим, фуқарола-
римиз яқин-яқингача Европа давлатларига иш-
лаш учун юборилмаган. Биз эндиликда хорижга 
ишлаш учун юбораётган фуқароларимизни ўша 
давлатнинг тилини билиш билан бирга, уларни 
керакли мутахассисликларга ҳам ўқитиб, мала-
кали кадр сифатида жўнатмоқдамиз.

– Чет элда ишлаётган Ўзбекистонлик-
ларнинг жами сони қанча?

– 2022 йилнинг биринчи чораги якунлари-
га кўра, Ўзбекистондан турли мамлакатларга 
кетган меҳнат муҳожирлари сони 2 миллион 
346 минг нафарни ташкил қилади. Уларнинг 
1,5 миллиони Россияда. Бу рақам ҳисоб-китоб 
қилингандан кейин ҳам қарийб 400 мингга 

яқин ўзбекистонлик мамлакатга қайтиб кел-
ган.

– Аҳоли орасида шундай гап-сўзлар 
бўлади. Мигрант сифатида хорижга кет-
ган фуқаролар сони бундан анча кўп бў-
лиши мумкин. Аммо масъул идоралар бу 
рақамларни камайтириб кўрсатишади, 
дейишада. Бу қанчалиқ ҳақиқатга яқин?

– Мигрантлар сони яширилиши ҳақидаги 
айбловлар ҳақиқатга мос келмайди. Давлат 
персоналлаштириш маркази томонидан узоқ 
муддатга хорижга чиқиб кетган фуқаролар ста-
тистикаси юритилади. Агар фуқаро 3 ой муд-
датдан ортиқ муддатга хорижга чиқиб кетса, 
у бевосита бизнинг базага тушади. Шу билан 
бирга, бизнинг статистика Россия Федерация-
сида чегара, миграцион қайддаги рақамлар 
билан солиштириб турилади.

– 2021 йили миграция агентлиги томо-
нидан Кореяга мавсумий ишларда ишлаш 
учун фуқароларимиз биринчи марта юбо-
рилган эди. Бу йўналиш нима сабабдан 
тўхтаб қолди?

– Минг афсуски, биз юборган 420 нафар 
фуқаромиздан 307 нафари иш жойини ташлаб 
қочиб кетган. Шунинг учун Корея биздан мав-
сумий ишларда ишлайдиган ишчиларни олишни 
тўхтатди. Яъни, шунақа ҳолатлар ҳам бор. Биз-
ни фуқаролар ўз мажбуриятини тўлиқ бажарса, 
ўз салоҳиятини кўрсатса, бу имкониятлар кун-
дан кун кенгайиб боради. Ҳаммаси бизникилар 
бориб, мажбуриятларни бажаришига боғлиқ. 
Улар эртага нолегал ҳолатга чиқиб кетса, меҳ-
нат шартномасини бузиб иш жойини тарк этса, 
келгусида борадиган бошқа фуқароларга ҳам 
ўзининг салбий таъсирини кўрсатади. Уларнинг 
ҳам йўлини тўсади. Бу масалада тушунтириш, 
ҳуқуқий хабардорлик ишларини кучайтириши-
миз керак.

“Ўзбекистон овози” мухбири
Тоштемир ХУДОЙҚУЛОВ суҳбатлашди.

МИГРАЦИЯ АГЕНТЛИГИ:

БОЛАЛИК
– Сирдарё вилоятининг Мирза-

обод туманида туғилганман. Оилада 
етти фарзанд улғайганмиз – беш 
қиз, икки ўғил. Мен бешинчи фар-
зандман. Ватан деганда, энг авалло, 
кўз ўнгимда жонажон қишлоғим на-
моён бўлади. Болалик билан боғлиқ 
ширин хотираларим жонланади. 
Ғам-ташвишсиз беғубор болалик ба-
рибир бошқача. Оиламиз катта эди. 
Ҳаммамиз кечқурун бир дастурхон 
атрофида жамулжам бўлардик. Ажо-
йиб дамлар эди. Бугун ўша кунларни 
кўп қумсайман, соғинаман. Афсуски, 
бу соғинчнинг тафтини ҳеч нарса 
босолмайди...

Дадам кўп йиллар Оқолтин тумани 
ИИБда хизмат қилган. Уларнинг кўп 
вақти хизматда ўтгани боис, бизнинг 

таълим-тарбиямиз билан асосан энам 
(дадамнинг онаси) ва онам шуғулла-
нарди. Онам дарсларимизни назорат 
қилиб борарди. Энам эса ҳеч қачон 
бўш вақтимизнинг бесамар кетишига 
йўл қўймасди. Доим фойдали бирор 
юмуш билан банд қилинардик. Хул-
лас, биз фарзандлар мана шу фидойи 
инсонларнинг меҳридан қониб катта 
бўлдик. Улардан ҳаёт давомида ас-
қотадиган энг яхши фазилат ва хис-
латларни ўзлаштирдик. Шунинг учун 
оилада, ҳаётда ўз ўрнимизни топдик. 
Бунинг учун энамдан ва ота-онамдан 
миннатдорман.

ОРЗУЛАР
– Кўпчилик мендан “Оилангизда 

ҳарбийлар бўлганми,” деб сўрайди. 
Бу саволдан таажжубланмайман. 

Чунки жуда кўп ҳолларда ҳарбий-
лар оиласида улғайган фарзандлар 
шу касбни танлайди-да. Болали-
гимда мен ҳам худди дадам каби 
ички ишлар ходими бўламан, деб 
орзу қилардим. Йўқ, бу шунчаки 
ўткинчи ҳис эмасди. Негаки бу истак 
мактабни тамомлаш арафасида ҳам 
қалбимни тарк этмаган. Шунинг учун 
Ички ишлар академиясига ўқишга 
киришни мақсад қилганман. Нимадир 
сабаб бўлдию, академияга ҳужжат 
топширишга кечикканман. Ўшанда 
жуда ёмон аҳволга тушганман. Чунки 
мен келажагимни ички ишлар соҳаси 
билан боғлиқ кўрардим. Орзуларим, 
мақсадларим, интилишларим бари-
бариси шу соҳа билан чамбарчас 
эди. “Мактабни битиришимизга тўрт 
ой қолди-ку энди қайси касбни тан-
лайман”, деб йиғлагандим уйдаги-
ларга. Дадам: “Кўнглинг яна қайси 
касбга чопса, ўшани танла. Ҳали 
вақтинг бор. Аввал сен яхшилаб 
ўйлаб ол”, деб тасалли берган. Да-
дам ҳар бир фарзанднинг кўнглига 
қарайдиган, уларнинг орзу-мақсад-
ларига бефарқ бўлмаган инсон эди. 
Орадан бир ҳафта ўтгандан сўнг 
дадамга қароримни айтганман: жур-
налист бўламан! Дадам қароримни 
қўллаб-қувватлаган. Шундай қилиб 
имтиҳонларга тайёргарликни бошлаб 
юбордим.

Апрелнинг сўнгги кунлари эди. 
Дадам ишдан бироз эрта келди ва 
“мен бугун сен ўқишга кирмоқчи 
бўлган университетга бориб кўриб 
келдим. Мана манзили”, деб қўлимга 
бир қоғозча тутқазди. Қоғозни очиб 
ўқидим. У ерда шундай сўзлар ёзил-
ган эди: Муқимий кўчаси, 104 уй, 
Ўзбекистон давлат жаҳон тиллари 
университети, халқаро журналисти-
ка факультети. Шу кундан бошлаб 
имтиҳонларга тайёргарликка янаям 
зўр бердим. Натижада мен ўша йили 
университет талабаси бўлдим!

ҲАРБИЙЛИККА ИЛК 
ҚАДАМ
– 2006 йил магистратурани та-

момлаганимдан кейин, Мудофаа 
вазирлигининг марказий матбуот 
нашри бўлган “Ватанпарвар” газета-
сида иш бошладим. Уч йилдан сўнг 
эса, яъни 2009 йилда Қуролли Куч-
лар сафига чақирилганман. Умуман 
олганда “Ватанпарвар”да фаолият 
юритаётганимга бу йил 17 йил бўла-

ди. Ўтган йиллар мени қатор ютуқ ва 
муваффақиятлар билан сийлади. Энг 
аввало, тажрибага эга бўлдим, қала-
мим чархланди. Соҳада ўрин топдим. 
Бунинг учун жамоамиздаги устоз 
журналистларга раҳмат дейман. Мен 
ҳар доим уларнинг сабоғи ва масла-
ҳатларига таянаман. 

ХИЗМАТ 
МАШАҚҚАТЛАРИ
– Шарафли касбимизнинг ўзига 

хос мураккаб жиҳатлари, қийинчи-
ликлари ҳам бор. Лекин бундан но-
лимайман. Чунки касбимни севаман. 
Соҳанинг шу каби ўзига хос томон-
ларини билиб, англаб бу касбни тан-
лаганман. Зеро, ҳарбий хизматчини 
қийинчиликлар тоблайди, машаққат-
ларда тажрибаси ошади. Масъулият 
ҳисси қанчалик юксак бўлса, эри-
шиладиган натижа ҳам шунга яраша 
бўлади.

Мени нима хурсанд қилади, била-
сизми? Бугун журналистларнинг жа-
миятдаги мавқеи ортди, меҳнатимиз 
эъзозланаяпти! Бу биз учун энг катта 
муваффақият. Шундай экан, элу юрт 
хизмати йўлида хизмат қилишдан ҳеч 
қачон толмаймиз!

ОИЛА
– Шу кунгача ҳаётда, хизматда 

нимагаки эришган бўлсам, бунда ои-
ламнинг алоҳида ўрни бор. Мен мана 
шу муқаддас даргоҳдан куч-қувват 
оламан. Айнан оила инсонни энг улуғ 
ишларга, улкан жасоратлар қилишга 
илҳомлантиради. Ҳар гал хизматдан 
уйга қайтар эканман, қанчалик чар-
чаган бўлмай, чарчоқларим остона 
ҳатлашим билан биз зумда тарқаб ке-
тади, қалбимни ёқимли ҳислар чул-
ғайди. Турмуш ўртоғим оғир-босиқ, 
мулоҳазали инсон. Тадбиркорлик би-
лан шуғулланади. Касбимни тушуна-
ди. Мени доим қуллаб-қувватлайди. 
Хизмат тақозоси билан эрта кетиб, 
кеч қайтаман. Шундай вақтларда 
турмуш ўртоғимнинг кўмагига суя-
наман. Фарзандларимиз – Севарахон 
ва Муҳаммадкарим оиламиз қувончи. 
Мен уларнинг тарбияси учун доим 
вақт ажратишга ҳаракат қиламан.

КАСБДАН КАМОЛ
Биламизки, ўз касбига чуқур меҳр 

қўйган инсон уни мукаммал эгал-
лаш учун астойдил ҳаракат қилади. 

Ўқиш, ўрганиш, изланиш тажрибали 
журналист бўлишнинг муҳим шарти 
саналади. Бу эса зиммамизда улкан 
масъулият борлигидан далолат бе-
ради. Касбида камол топаман деган 
инсон танлаган соҳасини мукаммал 
ўзлаштиришга, соҳада ўрин топишга, 
муносиб шогирдлар тайёрлашга ҳа-
ракат қилади. Ана шунда эришажак 
ютуқлари ҳам юксак бўлади. “Яшаяп-
санми, демак ҳаракат қил, мақсадинг 
сари дадил одимла”. Бу менинг ҳаёт-
даги шиорим. Сиз қачонки ўз олдин-
гизга мақсад қўйиб интилар экансиз, 
натижа албатта бўлади. Бу ҳаётда 
исботланган ҳақиқат.

ЭЪТИРОФ
– 2022 йилда Ватан ҳимоячилари 

куни ва Ўзбекистон Республикаси Қу-
ролли Кучлари ташкил этилганлиги-
нинг 30 йиллиги байрами арафасида 
давлатимизнинг юксак мукофоти – 
“Шуҳрат” медали билан тақдирлан-
дим. Бу мукофот мени янги зафар-
ларга руҳлантирди. Бундан буён ҳам 
ушбу мукофотга лойиқ бўлишга ин-
тиламан. Мен аввало ота-онамнинг, 
Ватанимнинг ишончини оқлаганим-
дан бахтиёрман. То танда жоним бор 
экан элим, юртим ҳимоясида, унинг 
тинчлиги, барқарорлиги йўлида хиз-
мат қилишдан асло толмайман!

КЕЛГУСИ РЕЖАЛАР
– Режасиз, мақсадсиз ҳаётни 

мазмунсиз, деб биламан. Ватанимиз 
мудофаа салоҳиятини оширишда 
бор куч ва ғайратини аямасдан, юрт 
тинчлиги йўлида унинг сарҳадлари-
ни туну кун қўриқлаётган бугунимиз 
қаҳрамонлари жуда кўп. Уларнинг 
ҳар бири ёшларга намуна ва ўрнак 
бўла олади. Шундай экан, касбим 
нуқтаи назаридан ўша қаҳрамонлар-
ни ёш авлодга таништиришдир. Улар 
тинчлик деган сўзнинг замирида қан-
чалик машаққат, мардлик ва жасорат 
турганлигини билсин. Қолаверса, бу 
орқали ёшларнинг ватанпарварлик 
туйғусини шаклланади. Инсонда Ва-
тан туйғуси бўлмас экан, унда фидо-
йилик, садоқат ва жасорат бўлмайди. 
Ёшлар бизнинг келажагимиз, уларни 
турли ёт ғоялар таъсиридан авайла-
шимиз керак. Бунинг учун ҳаммамиз 
бирдек масъулмиз.

Шерзод ШАРИПОВ 
суҳбатлашди.

ОДАТДА АЁЛГА ТАЪРИФ БЕРИЛГАНДА НОЗИК ХИЛ-
ҚАТ ВАКИЛАЛАРИ, ДЕГАН ЖУМЛА ИШЛАТИЛИШИ 
ТАБИИЙ. АММО ЮРТИМИЗДАГИ ТУРЛИ СОҲАЛАРДА 
ФАОЛИЯТ ЮРИТАЁТГАН ШУНДАЙ АЁЛЛАР ҲАМ БОРКИ, 
УЛАРДА НОЗИКЛИК, ИБО, САБР ВА ҲАЁДАН ТАШҚАРИ 
ЖАСОРАТ, МАТОНАТ ҲАМДА МАРДЛИК ХИСЛАТЛАРИ 
ҲАМ МУЖАССАМ. АЙНИҚСА, ҚУРОЛЛИ КУЧЛАР САФИДА 
ЮРТ ЎҒЛОНЛАРИ БИЛАН ЕЛКАМА-ЕЛКА ХИЗМАТ ҚИ-
ЛАЁТГАН АЁЛЛАРГА ТАСАННО, ДЕГИНГ КЕЛАДИ. 

МУСТАҚИЛ ЎЗБЕКИСТОННИНГ БИРИНЧИ ВА ҲО-
ЗИРГАЧА ЯГОНА АЁЛ ҲАРБИЙ ЖУРНАЛИСТИ БЎЛГАН 
 МАЙОР ГУЛНОРА ХОДЖАМУРОТОВА ҲАМ АНА ШУНДАЙ 
КАМСОНЛИ НОЗИК ХИЛҚАТ ВАКИЛАЛАРИДАН БИРИ. 
У МАНА ҚАРИЙБ 17 ЙИЛДИРКИ, ВАТАН ПОСБОНЛА-
РИНИНГ ҲАЁТИ ВА ФАОЛИЯТИНИ «ВАТАНПАРВАР» 
ГАЗЕТАСИ ОРҚАЛИ ЁРИТИБ КЕЛАЁТИР. ГУЛНОРАНИНГ 
БОЛАЛИК ХОТИРАЛАРИ, ЎЗ КАСБИГА ФИДОЙИЛИГИ ВА 
КЕЛАЖАК РЕЖАЛАРИНИ ТИНГЛАГАНИМДА АМИН БЎЛ-
ДИМКИ, УНИНГ ГЎЗАЛ ЎТМИШИ, САДОҚАТЛИ БУГУНИ 
ВА ШАРАФЛИ ЭРТАСИ БОР.

MUROJAATNOMA VA 
HAYOT

Давлатимиз раҳбарининг Му-
рожаатномаси эълон қилинган 
куннинг эртаси янги ташкил этил-
ган Кўкдала туманига отландим. 
Мақсадим қир-адирлар бағридаги 
қишлоқлардаги янгиликлар билан 
танишиш эди... 

Декабрнинг 22 куни. Шаҳри-
сабздан эрта тонгда отланиб, йўлга 
чиққанимизда шунчалик қуюқ туман 
қоплаган эканки, машинамиз чироғи 
икки қадам нарини аранг ёритарди. 
Мен кейинги ўн йил ичида бу қа-
дар қалин туманни кўрмаган эдим. 
Хуллас, минг азоб билан Кўкдала 
қишлоғи марказидаги педагогика 
коллежи биносига етиб келдик. Ту-
ман ҳокимияти вақтинча шу жойда 
ишлаб турибди.

Очиғи, туманда бўш турган одам-
ни кўрмадик. Ҳоким Хуррам Жўраев 
сўрашди ва узр сўраб мўлжалли 
ишига кетди. Маҳаллаларга масъул 
Абдураззоқ Кенгбоевнинг вилоят ва 
республика ташкилотларидан меҳ-
монлари бор экан,  аҳоли хатлови 
бошланибди. Албатта, фақат қан-
ча киши яшаётганини эмас, балки 
қишлоқларда узоқ йиллар давомида 
йиғилиб қолган муаммоларни аниқ-
лаш масаласи кўндаланг қўйилган. 
Уларга кўра, янги туманнинг тарақ-
қиёт дастури тузилади.

Ҳозир ҳам қурилишлар кўлами 
жуда кенг экан. Йўллар, маиший 
хизмат шохобчалари, мактаблар 
жадал қурилаяпти. Мен қуюқ туман 
орасида қўшқаватли, пишиқ ғишт-
дан тикланган иморатлар томида 
ишлаётган кўплаб қурувчиларни 
кўрдим. Энг кўп қурилиш мактаб-
гача таълим ташкилотлари бино-
ларини тиклашга  қаратилган экан. 
Туман бўлимининг бошлиғи Эркабой 
Боймуродов билан йўлга чиқдик. 
Эркабой Чироқчи туман ҳокимининг 
ижтимоий масалалар бўйича ўрин-
босари бўлган. Айниқса, мактабгача 
таълим бўлими раҳбари бўлганида, 
катта ташкилотчи эканини кўрсат-
ган эди. Эркабой янги туман ҳу-
дудидаги Чиял мавзесига қарашли 
қишлоқлардан бирида ўсиб улғай-
ди. Шунинг учун ҳам ҳозир янги 
туманда боғчаларни ташкил этиш, 
таълим сифатини ошириш учун елиб 
югураяпти. Бўйдор, тиниб-тинчи-
мас. У билан бошлашиб педагогика 
коллежи ҳовлисида 2021 йилда 
қурилган 196 ўринли, қўшқаватли 
бинога келдик. 4-боғча шу жойда 
экан. Ҳамма шароит муҳайё, ло-
йиҳаси яхши, оқма газ хоналарни 
иситаяпти. Хуллас, кўз тегмасин. 

– Давлатимиз қуриб берган бу 
боғчада беш ёшли Мадина қизим 

тарбияланаяпти, – дейди телефон 
орқали боғланганингизда икки 
боланинг онаси Гулчеҳра Фай-
зуллаева. – Шароитидан қониқиб, 
фарзандимизни шу боғчага қўй-
ганмиз. Тарбиячилари меҳрибон, 
интилувчан. Қизим сурат чизишга 
қизиқарди, ҳозир қўли келиб қо-
либди... 

Бундай ота-оналар кўп экан. 
Шу боғчага навбат кутаётган 200 
га яқин бола рўйхатга олинибди. 
Республика қишлоқ хўжалик вазир-
лиги ҳомийлигида 7 миллиард 300 
миллион сўм маблағ сарфлаб қу-
рилган қўшқаватли 8-боғчага етиб 
келдик. Бино ва шароит 150 болага 
мўлжалланган. Тарбия маскани-
га Зулфия Атауллаева раҳбарлик 
қилаяпти. У 1995 йил СамДУнинг 
мактабгача таълим факультетини 
битириб, анча йил ўрта мактабда 

ишлабди. Яқинда боғча мудираси 
этиб тайинланган экан. Бино кўмир 
билан иситиляпти, хоналар етарли, 
айниқса, ошхона жиҳозлари яхши 
экан. Электр печлардан фойдала-
ниш япти. Ошпазлар – Лобар Уми-
рова ва Бўригул Вафоева Қарши 
шаҳрида уч ойлик пазандалар кур-
сида малака ошириб келишибди. 
Таомлари мазали ва сифатли. Мен 
анча вақт ўйлаб юрган масала-
нинг жавобини шу жойда топдим. 
Шу топда менга халқаро врачлар 
ассоциацияси Қашқадарё бўлими 
бошлиғи Холиёр Қодиров қўнғироқ 
қилиб қолди. Унга мактаб ва боғча 
ошхоналари аҳволи ҳақида фикрла-
римни айтдим. 

– Бу жуда муҳим масала, – дейди 
тажрибали шифокор, Кўкдала қиш-

лоқларидан бирида туғилиб ўсган 
Холиёр Қодиров. – Биласизми, шу 
йил баҳорда Кўкдала тумани таш-
кил этилган кунда Президентимиз 
ўзлари келиб фаоллар билан суҳ-
батлашган, янги қурилган саноат 
корхонасини кўрган, кўп қимматли 
маслаҳатлар берган эдилар. Учра-
шувларда мен ҳам қатнашган эдим. 
Давлатимиз раҳбарининг Олий Маж-
лис ва халқимизга Мурожаатномаси-
ни телевизор орқали эшитганимда, 

ўша йиғилишни яна эсладим. Юрт-
бошимиз мамлакат келажаги ёшлар, 
уларнинг камолоти, деган эдилар. 
Янги йилда таълимни ривожланти-
риш, янги даражага кўтариш асосий 
вазифа қилиб белгиланмоқда. Ай-
ниқса, мактабларда бошланғич синф 
болаларини овқатлантириш ота-она-
ларнинг ҳурматига сазовор бўлди. 
Болалар боғчасида ҳам давлат ва 
ота-оналар бераётган маблағларни 
талон-тарож қилишга йўл қўймас-
лик, сифатли таомлар пишириб 
бериш лозим. Чунки болалар ёшлик-
дан соғлом камолга етсинлар. Мен 
буни шифокор сифатида айтаяпман. 
Болалар боғчаларида таом тайёрлаш 
борасида муаммолар кўплигидан кўз 
юмиб бўлмайди.

Биз Ички ишлар вазирлиги қуриб 
берган Эскианҳор маҳалласидаги 
120 ўринли, қўшқаватли янги би-
нога етиб келганимизда ҳали туман 
тарқамаган эди. Бу боғча биноси 
туман марказидан 25-30 километр 
узоқликда экан. Йўллари ҳам но-
соз, янги лойиҳалар тузилган, улар 
келажакда амалга ошади. Боғчага 
олий маълумотли Дилбар Очилова 
раҳбарлик қилаяпти. Яқинда ишга 
тушган боғчада барча шароит яра-

тилган, ижтимоий ҳимояга муҳтож 
10  оиланинг фарзанди учун тўла-
надиган маблағнинг ярми олинаёт-
ган экан. Дилбар 30 йил мактабда 
ишлабди. “Икки фарзандни улғай-
тирдим, бу болалар ҳам дилу жо-
ним”, дейди у меҳр билан. 

– Маҳалламизда 7 мингга яқин 
аҳоли истиқомат қилади, – дейди 
янги боғчадан хабар олгани келган 
маҳалла раиси Собир Каримов. – 
Яна 3 та мактабимизда 1,5 мингга 
яқин ўқувчи таълим олаяпти. Биз 
қишлоқдошларимиз билан Прези-
дентимизнинг Мурожаатномасини 
бирма-бир ўрганяпмиз, кенгашяп-
миз, фикримизни айтяпмиз. Маса-
лан, туман марказидан узоқдаги 
қишлоқларни обод қилиш дастури 
энди амалга ошади. Айниқса, Дав-
латимиз раҳбари таълимни ривож-
лантириш, болаларимиз   камолоти 
учун ҳеч қандай маблағни аямаймиз 
деганларида кўнглимиз тоғдек кўта-
рилди. Ахир, болалар келажагимиз, 
орзу-умидларимиз... Мана, қоракўз 
фарзандларимиз янги боғчага қат-
нашяпти. Насиб этса, кўп ободон-
чиликларни кўрамиз.

– Юртбошимизнинг Мурожаатно-
маси ҳаёт китоби, – дейди Эркабой 
Боймуродов. – Унда халқимизнинг 
орзу-ниятлари мужассам. Масалан, 
туман ташкил топганда 4 та давлат 
боғчаси бор эди. Яна 50 та оилавий 
боғчанинг шароити ўзига яраша. 
Мамлакатимиз раҳбарининг топши-
риғи билан республикадаги вазир-
ликлар ва катта ташкилотлар ҳомий 
бўлиб, 14 та янги боғчани қуриб бе-
ришди. Бундан ташқари, 2 та боғча 
давлат маблағи ҳисобидан тикланди. 
Яна 4 та давлат-шерикчилик асоси-
даги боғчамиз бор. Ҳозиргача боғча 
ёшидаги болаларнинг 29 фоизи қам-
раб олинган. Бу оз, албатта. Янги 
йилда 80 та оилавий боғча очамиз.

Кўкдала туманида қуриладиган 
мактаблар ва боғчалар билан та-
нишар эканман, юртимиз келажаги 
фарзандларимиз эканлиги ҳақида 
ғурур билан ўйлар эдим.

Юнус УЗОҚОВ,
Ўзбекистон Республикасида 

хизмат кўрсатган журналист.

Ҳаммаси бу баҳордан бошланди. 
2022 йилнинг 7 мартида Ўзбекистон 
Республикаси Президенти 87-сонли 
“Оила ва хотин-қизларни тизимли 
қўллаб-қувватлашга доир ишларни 
янада жадаллаштириш чора-тад-
бирлари тўғрисида”ги Фармонни 
имзолади. Унда “Давлат бошқаруви 
академиясида раҳбар хотин-қиз-
ларни тайёрлаш бўйича алоҳида 
ўқув курсларини ташкил этиш ҳамда 

ҳар йили камида 100 нафар хотин-
қизларни ўқитиш” аниқ белгилаб 
берилди. Шундан сўнг, Тараққиёт ст-
ратегиясига монанд Фармон ижроси 
яна жадаллашди. Ҳар бир ташкилот 
томонидан иш жараёнида юқори таж-
рибага эришган ва кўплаб ютуқларга 
сазовор бўлган, етакчилик хусусия-
тига эга, ташаббускор хотин-қизлар 
захираси яратилди. Ушбу рўйхат асо-
сида захирага олинган ҳар бир ходим 
дастлабки онлайн синовлардан ўт-
казилди. Амалий машғулотлар видео 
кўринишда онлайн бўлиб, сўнг режа 
бўйича бир ҳафталик ўқиш, тест им-
тиҳонлари, психологик портретлар-
ни аниқлаш учун берилган тестлар 
ечилди. Бу бир ҳафталик ўқишларда 
юртимиз равнақига салмоқли ҳисса 
қўшаётган профессор-ўқитувчилар, 
кўп йиллар давомида юқори лаво-
зимларда фаолият юритган тажриба-
ли раҳбарлар “Ҳар жабҳада фаолият 
юрита оладиган етук раҳбарларни” 
тайёрлай бошлашди... Ҳар бир мавзу 
дунё тажрибасидан ўтказилган ми-
соллар асосида бирма-бир изоҳлаб 
берилди. Дарслар ўта мураккаблиги 
билан эмас, долзарблиги билан аж-
ралиб турди. Хусусан, Бирлашган 
Араб Амирликлари, Туркия, Жанубий 

Корея, Япония каби давлатларнинг 
илғор тажрибасини ўрганиш асосида 
“Давлат фуқаролик хизмати ягона 
электрон ахборот-таҳлил тизими” 
дастурий-аппарат комплекси ишлаб 
чиқилиб, амалиётга татбиқ этилаёт-
ган эди...

Бу баҳор мени чин маънода сў-
роқлаб келди. Давлат захирасига 
олинган кадрлар орасида мени  
борлигим, бир ўзбек аёли сифатида 
мени руҳлантирди. Менда нафақат 
ўзимга бўлган ишонч, балки жамият 
манфаатига ҳисса қўшиш иштиёқи 
янада ортди. Ўтказилган амалий 
дарслардан сўнг, раҳбар аёлларни 
кузата бошладим. Уларнинг ҳатти-
ҳаракати мени ўзига жалб қилади-
ган, ҳар бир сўздан керакли хулоса 
чиқара оладиган бўлдим. Аввалги 
тузум ва ҳозирги тизим ўртасида 
жуда катта фарқлар ва ўзгаришлар 
борлиги яққол сезила бошлади. Ол-
дин қаерга борманг, кимга мурожаат 
қилманг шаклий структура эркаклар 
жамоасидан таркиб топган бўлар 
эди. Хозир эса бунинг акси. Ҳар 
жабҳада аёлларнинг иштирокини 
кўришингиз ва улар жонбозлигига 
гувоҳ бўлишингиз мумкин. Жамият-
да ўзбек аёлларининг фаоллиги 

кишини севинтиради, албатта. 
Бизга билдирилаётган ишонч жуда 
кўп ишларга қодир эканлигимиздан 
далолатдир. Йўқса, ҳар бир янги 
чиқарилаётган қарорда хотин-қиз-
лар тимсоли ўйланмаган, уларнинг 
иштироки кўзда тутилмаган бўлар 
эди... 

Агар тарихга назар соладиган 
бўлсак, илгари фақат эркаклар 
фикри, хулосаси кўпроқ инобатга 
олинар, аёлларга “Она” сифатида 
ҳурмат билан қаралар эди. Аёллар 
ҳомиладор бўлиши, иш вақтида хаё-
ли оиласи билан банд бўлиши меҳ-
нат самарадорлигининг пасайишига 
сабаб бўлади, деган тушунча бўлар-
ди. Ҳозир эса бунинг акси. Замон 
ўзгарди, одамларнинг дунёқараши 
мутлақо ўзгача тус олди. Одамлар 
орасида тенглик хукмрон. Оддий-
гина тажриба борасида ҳам аёл-
ларнинг фикрига қулоқ тутилаяпти, 
Она қалби билан қарор чиқарилаяп-
ти. Бу аёлларнинг манфаатига ижо-
бий таъсир кўрсатади. Масаланинг 
мазмун-моҳиятини тўлалигича очиб 
беришга хизмат қилади. Ҳозирда 
мен Янгиҳаёт туманининг оила ва 
хотин-қизлар бўлимида фаолият 
юритаяпман. Бир кунда қанчадан-

қанча аёллар ўз муаммолари билан 
мурожаат қилишади. Уларни таҳлил 
қилар эканман, ҳали-ҳануз аёлла-
римиз ўз ҳақ-ҳуқуқларини яхши 
билмасликлари, теран англамас-
ликлари сезилади. Оммадан узоқда 
бўлиб, ўз муаммолари гирдобида 
“айланиб” қолишган. Ўтмишда аёл-
лардан донишманд бўлмаган, аммо 
ўша донишманд фарзандларни 
ҳазрати Аёл дунёга келтирган, тар-
биялаган. Тан олиш керакки, ҳар 
бир хотин-қизнинг яширин қоби-
лияти бор. Уларни ўз вақтида юза-
га чиқариш, керак бўлса муносиб 
тақдирлаш бизнинг вазифамиздир. 
Ташаббускор, эркин фикрлайдиган, 
ўз сўзини айта оладиган, асосийси, 
ҳар ишга адолат билан ёндашади-
ган аёлларимиз сафи кенгаяверсин. 
Аёлларга ожиза тариқасида эмас, 
ўзига яраша билим-салоҳиятга эга 
раҳбар лидер аёлдек қаралса, ҳар 
ишда қўллаб-қувватланса келгусида 
етук аёл кадрлар етишиб чиқишига 
аминман.  

Ирода АБДУЛЛАЕВА, 
Янгиҳаёт туман ҳоким 

ўринбосари, оила ва 
хотин-қизлар бўлими бошлиғи.

янги боғчаларда 
тарбияланишади

– Замонавий турар жой мажмуаларининг 
комплекс ривожланиш тамойили асосида бу-
нёд этилиши ҳозирда энг муҳим жиҳатлардан 
бири саналади, – дейди биз билан суҳбатда 
ушбу компаниялар раҳбари Рустамжон Ҳаки-
мов. – Ана шундан  келиб чиқиб, фаолияти-
миз давомида қурилиш сифати билан бирга 
иқтисодий, ижтимоий инфратузилма тармоқ-
ларининг ҳар томонлама аҳоли истакларига 
мос ва хос бўлиши кераклигига ҳам алоҳида 
эътибор қаратиб, бу борада аниқ чора-тад-
бирларни амалга ошираяпмиз. Бу изланиш-
ларимиз ўз самарасини бериб, мижозларимиз-
нинг ишончини оқламоқдамиз. 

Дарҳақиқат, юртдошларимизнинг диди кун 
сайин ўсиб, талаби ортаётган ҳозирги пайтда 
мижозлар ишончини оқлаш осон эмас. Бунинг 
ортида Рустамжон Ҳакимов раҳбарлик қилаёт-
ган жамоанинг тинимсиз меҳнати, изланиш-
лари мужассам, десак сира ҳам янглишмаган 
бўламиз.

– Яратиб берилаётган имконият ва шарт-
шароит туфайли мамлакатимизда барча соҳа-
лар жадал ривожланмоқда, – дейди суҳбат-
дошимиз. – Қурилиш соҳаси, айниқса, жуда 
тез тараққий этмоқда. Қаратилаётган эътибор 
туфайли ҳозирда йирик қурилиш компания-
лари самарали фаолият олиб бормоқда. Мен 
раҳбарлик қилаётган компаниялар ҳам ана шу 
ислоҳотларнинг бир меваси, деб биламан. Мен 
ҳар доим юртимизда бўлаётган ўзгаришларни 
кўриб, шу юртнинг бир фарзанди сифатида 
жуда қувонаман. Аслини олганда ҳам жона-
жон диёримиз тинчлиги, фаровонлиги учун 
сидқидилдан хизмат қилиш бизнинг фарзанд-
лик бурчимиз саналади. Мен учун азиз инсон 
бўлган Рихсихон бувижоним “Ватан инсон 
учун муқаддас, уни ҳеч бир нарса билан ал-
маштириб бўлмайди, у ҳар қанча севилишга, 
ардоқланишга ва қадрланишга лойиқдир”, 
деган гапларни кўп такрорлар ва бизларнинг 
ҳам шу Ватанга нафи тегадиган инсонлар 
бўлишимизни жуда истар, дуолар қилар эди. 
Салкам бир аср яшаб, 94 ёшида дунёдан ўтган 
бувижоним дуогўй, оқила, ширинсўз инсон 
эдилар. Ҳаётлари давомида Иккинчи жаҳон 
уруши қийинчиликларини ҳам кўп кўрган 
Рихсихон бувим тинчликнинг, берилаётган 
ноз-неъматнинг қадрига етишга ундар, ҳа-
лол бўлишга чақирар эдилар. Болалигимдан 
мени севиб-ардоқлаб, ҳеч кимга ишонмасдан 
бағирларига босиб, “болагинамнинг боласи, 
нуридийдам, кўзларимнинг нури, меҳрлигим”, 
дея эркалаган сўзлари доим қулоқларим ости-
да ҳалиям жаранглаб тургандай бўлаверади. 
Бувижоним билан боғлиқ хотираларни нега 
эслаяпман? Демоқчи бўлганим шуки, оилада 
ёши улуғ, оқил инсонлар бўлса, бу оиладаги 
муҳит ҳам файзли бўлади. 

Ҳар бир оила замонавий, шинам уйларда 
хотиржам ҳаёт кечиришни, яхши кунларини 
шу хонадонларда ўтказишни хоҳлайди. “Star 
House” ва “SABIR  WAY  CROUP” компания-
лари томонидан барпо этилаётган турар жой 
мажмуалари ўзининг бежирим дизайни, мус-
таҳкам қурилиш лойиҳаси ҳамда афзалликла-
ри билан янги уй эгаларини мамнун этмоқда.

– Юқорида айтганимиздек, бугунги кун-
да юртдошларимизнинг талаб-истаклари, 
қолаверса, қурилиш компаниялари ўртаси-
да рақобат ҳам кучайиб бормоқда, – дейди 
 Рустамжон ёнида турган замонавий уйларнинг 
лойиҳаларига кўз югуртириб. – Албатта, бу 
яхши ҳолат. Чунки, рақобат ва талаб бўлган 
жойда ривожланиш, юксалиш бўлади. Ана шу 
жиҳатларни эътиборга олган ҳолда ўзим ҳам 
доимий изланишдаман. Хорижий давлатларга 
бориб, уй-жойлар қурилиши лойиҳалари ва 
жараёнларини кузатаман, тажриба алмашиб, 
жамоамиз аъзолари билан маслаҳатлашган 
ҳолда иш тутишга ҳаракат қиламан. Айниқ-
са, Европа давлатларидан ўзимизга керакли 
андозаларни олиб, фаолиятимизда самара-
ли қўллашга ҳаракат қилаяпмиз. Масалан, 
ҳозирда юртдошларимиз учун ҳам тинч ва 

осуда, экологик тоза жойлар жуда маъқул 
келаяпти. Биз турар жой мажмуаларининг 
қурилишида шамол йўналиши, қуёшнинг 
чиқиши ёки ботиши каби географик меъёр-
ларга жавоб берувчи ҳолатларга ҳам эътибор 
қаратмоқдамиз. Агар эътибор бериб қарайди-
ган бўлсак, кўпчилик учун мана шу жиҳатлар 
ҳам муҳим аҳамиятга эга. Шу билан бирга, 
сифатни биринчи ўринга қўйганимиз мижоз-
ларимизнинг ишончини оқлашда катта ўрин 
тутмоқда. Барпо этаётган уй-жойларимиз ўз 
эгаларига узоқ йиллар бекаму кўст хизмат 
қилсин, тўйлар, қувончли кунлар кўп бўлсин, 
деган эзгу ният билан амалга ошираётган иш-
ларимиз ўз натижасини бераётганидан жуда 
хурсандмиз.

Мақоламиз қаҳрамонининг айтишича, 

ҳозир ҳам ҳар бир ишни ота-онаси билан 
маслаҳатлашган ҳолда, дуоларини олиб бош-
лайдилар. Дарҳақиқат, ота-онанинг дуосини 
олишда, уларни рози қилишда ҳикмат кат-
та. Донишманд халқимиз неча минг йиллик 
тажрибалардан келиб чиқиб ота-онани улуғ-
лашга, уларнинг ҳурмат-иззатини  жойига 
қўйишга доимо эътибор қаратиши ҳам ёшлар 
учун  ибрат мактаби бўлиб келмоқда.

– Ота-онам умрлари зиёда бўлсин, биз-
ларни оқ ювиб, оқ тараб вояга етказдилар, 
– дейди суҳбатдошимиз. – Оилада тўрт на-
фар фарзандмиз. Мен ва сингилларим Худога 
шукр, ҳаммамиз оилали бўлиб жамиятда ўз 
ўрнимизни топдик. Дадам Раҳматилла ака 
онам Гулчеҳра опа билан ҳозирда 15 нафар 
неварасининг тарбиясига ҳам бош-қош бўлиб,  

уларнинг келажакда эл-юрт корига ярайдиган 
инсонлар бўлиши учун астойдил ҳаракат қил-
моқдалар. Ота-онамнинг саъй-ҳаракатлари 
билан улар ўз ўрнига эга бўладиган, ўқимиш-
ли, меҳнаткаш, изланувчан ёшлар бўлиб вояга 
етишмоқда. Отам Раҳматулла ака кўп йиллар 
давомида маданият соҳаларида раҳбарлик 
лавозимларида самарали меҳнат қилиб, обрў-
эътиборга эга бўлганлар. Отам оғир-вазмин, 

камгап, камтарин, хокисор инсон, ҳар доим 
инсонларга эзгуликлар қилишга, яхшиликлар 
улашишга ҳаракат қилиб юрадилар. Онам 
Гулчеҳра опа узоқ йиллар савдо соҳасида 
ишлаганлар, меҳрли, шу билан бирга, жудаям 
талабчан. Мана шундай оилада туғилиб вояга 
етганимга минг бора Яратганга шукроналик 
келтираман. Мактабни тугатиб мен ҳам да-
дамга ҳавас қилиб, Маданият институтига 
ўқишга кирдим.

 Шайхонтоҳур туманининг “Камолон” 
маҳалласида 1983 йил 19 майда туғилган 
 Рустамжон оғир-вазминлиги билан ҳам киши 
эътиборини тортади. Ота-онасидек илмли, 
зиёли ва камтарин бўлган қаҳрамонимиз 
қатъиятлилиги билан ҳам ажралиб туради. 
Доимо янгилик яратишга, давр талабини 
ҳисобга олган ҳолда иш юритишга ҳаракат 
қилади. Олий таълим даргоҳида ўқишни ту-
гатгач, 2003 – 2004 йилларда типография 
соҳасида ишлаб, тажриба орттирди.  Кейин-
чалик логистика соҳасида фаолият юритиб 
яхши натижаларга эришди. 2016 йилдан 
ҳозирги кунга қадар қурилиш соҳасида иш 
олиб бориб, замонавий турар жойларни бар-
по қилган ҳолда минглаб кўнгилларга қувонч 
улашмоқда.

Рустамжон оилада ҳам ўз бахтини топган. 
Мухлисахон билан Достонхўжа, Шаҳзодахоним, 
Хорунхўжани аҳилликда тарбиялаб, вояга ет-
казмоқдалар. Изланишлари давлатимиз томо-
нидан муносиб эътироф этиб келинмоқда. Жум-
ладан, “Мустақилликнинг 30 йиллиги” кўкрак 
нишони билан тақдирланди. Менежер Наргиза 
Фахриддинова, бош ҳисобчи Бобир Бозоров, 
иш юритувчи Файзулла Солиҳов билан ҳамжи-
ҳатликда иш юритиб, жамоани рағбатлантирган 
ҳолда фаолият олиб бормоқдалар. 

– Ота-онам ҳар куни дуога қўл очиб, юрти-
миз тинч бўлишини сўрайдилар, – дейди суҳ-
батдошимиз. – Тинчлик бор жойда юксалиш, 
фаровонлик бўлади. Хизмат сафари давомида 
турли мамлакатларга борганимда Ўзбекистон-
дай жаннатмонанд юртда туғилганимдан, шу 
ерда яшаётганимдан фахрланаман. Юртдош-
ларимиз ҳаётида ҳар доим яхши кунлар кўп 
бўлсин, дейман. Фурсатдан фойдаланиб, бар-
чани кириб келган Янги йил билан жамоамиз 
номидан муборакбод этамиз!

Ойгул РАЗЗОҚОВА,
журналист.

ÍÓÐËÈ 
ÌÀÍÇÈËËÀÐ,

БУГУНГИ КУНДА ЗАМОНАВИЙ УЙ-ЖОЙЛАРНИ БАРПО ЭТИШГА КАТТА ЭЪТИБОР ҚАРА-
ТИЛМОҚДА. БУНИНГ НАТИЖАСИДА ЮРТИМИЗ ҲУДУДЛАРИДА БАРЧА ҚУЛАЙЛИКЛАРГА ЭГА 
БЎЛГАН, ЖАҲОН АНДОЗАЛАРИ ДАРАЖАСИДАГИ ТУРАР ЖОЙ МАЖМУАЛАРИ ҚАД РОСТЛАБ 
ШАҲАРЛАРИМИЗ КЎРКИГА КЎРК ҚЎШМОҚДА, ЭНГ МУҲИМИ, МИНГ-МИНГЛАБ ЮРТДОШЛА-
РИМИЗ ҚАЛБИГА ҚУВОНЧ ОЛИБ КИРМОҚДА. 

“STAR HOUSE” ВА “SABIR  WAY  CROUP” КОМПАНИЯЛАРИ БУГУНГИ КУНДА МАМЛАКАТИ-
МИЗДА ТУРАР ЖОЙ МАЖМУАЛАРИНИ БАРПО ҚИЛИШ БЎЙИЧА ЭНГ ИЛҒОР КОМПАНИЯЛАР-
ДАН БИРИ САНАЛАДИ. ЎЗИГА ХОС МУҲАНДИСЛИК ДИЗАЙНИ, ЛОЙИҲАЛАШ ВА ҚУРИЛИШ 
ИШЛАРИДАГИ СИФАТ – БУЛАРНИНГ БАРЧАСИ КОМПАНИЯЛАРГА БЎЛГАН ИШОНЧНИНГ 
МУСТАҲКАМЛАНИШИГА ХИЗМАТ ҚИЛМОҚДА.

» — Замонавий турар 
жой мажмуаларининг 
комплекс ривожланиш 
тамойили асосида бунёд 
этилиши ҳозирда энг 
муҳим жиҳатлардан 
бири саналади, – дейди 
биз билан суҳбатда ушбу 
компаниялар раҳбари 
Рустамжон Ҳакимов. 
– Ана шундан  келиб 
чиқиб, фаолиятимиз 
давомида қурилиш 
сифати билан бирга 
иқтисодий, ижтимоий 
инфратузилма 
тармоқларининг ҳар 
томонлама аҳоли 
истакларига мос ва хос 
бўлиши кераклигига 
ҳам алоҳида эътибор 
қаратиб, бу борада 
аниқ чора-тадбирларни 
амалга ошираяпмиз. 
Бу изланишларимиз 
ўз самарасини бериб, 
мижозларимизнинг 
ишончини 
оқламоқдамиз. 

ÎÁÎÄ Ê¡ÍÃÈËËÀÐ

